
ᓇᐃᓈᖅᓯᒪᔪᑦ
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ



ᐃᓗᓕᖏ

17  ᐃᓅᓰᑦ-ᒪᑭᒪᔾᔪᑎᓄᓪᓗ ᐱᕚᓪᓕᕈᑎᓄᑦ ᓇᐃᓈᖅᓯᒪᔪᑦ

14  ᑕᕆᐅᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ

12  ᐃᒪᑦᑎᐊᕙᖕᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ

10  ᐊᓂᖅᓵᖅᐸᒃᑕᑦᑕ ᖃᓄᐃᑦᑑᓂᖓᓂ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

08 2023 ᐅᒥᐊᕐᔪᐊᖃᕐᓇᒥ ᐱᓕᕆᓃᑦ

06 2023 ᒪᓕᑦᑎᐊᕐᓂᕐᒧᑦ ᐱᓕᕆᓂᖏᓐᓂ

05 ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᐱᓕᒻᒪᒃᓴᐃᓂᖅ

04 ᑐᓴᕋᓱᐊᕐᓃᑦ ᑲᑎᒪᑎᑦᑎᑲᑕᖃᑦᑕᕐᓃᓪᓗ / ᐃᓚᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ

03 ᓯᕗᓂᒃᓴᒧᑦ ᐸᕐᓇᐃᓂᖅ

02 ᐱᐅᓯᕆᔭᐅᕙᓚᐅᖅᑐ ᓄᓘᔭᖕᓂ ᐱᓕᕆᐊᒥ / 2023 ᑭᖑᒻᒧ ᑕᑯᓗᒍ

01 ᓄᓘᔮᖕᓂ ᐱᓕᕆᐊᖅ

ᑎᑎᕋᖅᓯᒪᔪᑦ 



ᓄᓘᔮᖕᓂ ᐱᓕᕆᐊᖅ
ᓄᓗᔮᖕᓂ ᓴᕕᒃᓴᖅ ᐅᔭᕋᖕᓂᐊᒐᒃᓴᖅ ᕿᑭᖅᑖᓗᑉ ᐅᐊᖕᓇᖓᓂ ᐊᖏᓚᑦᑎᐊᖑᓂᕋᖅᑕᐅᓯᒪᔪᖅ ᐊᒻᒪᓗ ᓴᕕᒃᓴᑦᑎᐊᕙᐅᓂᖅᐹᖑᓪᓗᓂ ᐅᔭᕋᖕᓂᐊᖅᑕᐅᔪᖅ ᐃᑎᖅᓴᓕᐊᖑᓪᓗᓂ 

ᓄᓇᖅᔪᐊᓕᒫᒥ.  ᓴᕕᒃᓴᑦᑎᐊᕙᐅᓛᖑᑎᓪᓗᒍ, ᐃᓚᓯᒪᖏᑦᑎᐊᖅᖢᓂ, ᑕᓯᕋᓕᐅᕆᐊᖃᖏᑦᑐᑦᒥᒃ, ᐅᕝᕙᓘᓐᓃᑦ ᐆᓐᓇᖅᑐᓕᖕᓂᒃ ᑕᓯᕋᓕᐅᕆᐊᖃᖏᑦᑐᒥᒃ ᐅᔭᕋᖕᓂᐊᖅᓂᕐᒧᑦ 

ᐱᓕᕆᑎᓪᓗᒋᑦ. ᓄᓘᔭᖕᓂ ᐱᓕᕆᐊᖅ (ᐱᓕᕆᐊᖅ) ᐊᐅᓚᑕᐅᔪᖅ ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕆᓴᑯᓐᓂ (ᐹᕙᓐᓛᓐ) ᓇᖕᒥᓂᖃᖃᑎᒌᒍᑕᐅᓪᓗᓂ ᐃᓄᔾᔨ ᒥᓄᕈᔅ 

ᒍᕈᑉ ᐊᒻᒪᓗ ᐊᐅᓯᓗᒥᑐᑯᓐᓂ. ᐅᔭᕋᖕᓂᐊᕐᕕᒃ ᕿᑭᖅᑖᓗᖕᒥᑦᑐᖅ,  160 ᑭᓛᒥᑕᐸᓗᖕᓂᒃ ᓂᒋᐊᓂ−ᐱᓇᕐᓇᖅᐸᓯᖕᒥ ᖃᓂᓛᖑᓪᓗᓂ  ᓄᓇᓕᖕᒧᑦ ᒥᑦᑎᒪᑕᓕᒃ (ᒥᒃᑎᒪᑕᓕᒃ), 

ᕿᑭᖅᑕᓂ ᓄᓇᖁᑖᓂ ᓄᓇᕗᒻᒥ, ᑲᓇᑕ, 1,000 ᑭᓛᒥᑕᑦ ᐅᐊᖕᓇᔮᖅ−ᐱᓇᖕᓇᖅᐸᓯᐊᓂ ᓄᓇᕗᒻᒥ ᐊᖏᔪᖅᑳᑲᕐᕕᖕᒥ ᐃᖃᓗᐃᑦ, ᓄᓇᕗᑦ. ᐹᕙᓐᓛᓐᑯᑦ ᐊᖓᔪᖅᖄᖃᕐᕕᖓ 

ᑎᑎᕋᖅᕕᒃ ᐆᒃᕕᐅᒦᑦᑐᖅ ᐊᓐᑎᐅᕆᔭᐆᒥ ᐊᒻᒪᓗ ᐅᑭᐅᖅᑕᖅᑐᒥ ᐊᖓᔪᖅᑳᑲᕐᕕᒃ ᐃᖃᓗᖕᓃᖦᖢᓂ, ᓄᓇᕗᒻᒥ. ᐹᕙᓐᓛᓐᑯᑦ ᑎᑎᕋᖅᕕᖃᕐᒥᔪᑦ ᐊᕐᕕᓂᓖᑦ ᒪᕐᕉᖕᓂ (7) ᕿᑭᖅᑖᐆᑉ 

ᐅᐊᖕᓇᖓᓂ ᓄᓇᓕᖕᓂ ᐱᖃᓯᐅᑎᓪᓗᒋᑦ ᐃᒃᐱᐊᖅᔪᒃ, ᑲᖏᖅᑐᒑᐱᒃ, ᐃᒡᓗᓕᒃ, ᑭᒻᒥᕈᑦ, ᑭᙵᐃᑦ, ᒥᑦᑎᒪᑕᓕᒃ, ᐊᒻᒪᓗ ᓴᓂᕋᔭᒃ. ᐱᓕᕆᐊᖅ ᑖᓐᓇ ᐊᖏᓛᖑᔪᖅ 

ᓇᖕᒥᓂᕆᔭᐅᓪᓗᓂ ᐃᖅᑲᓇᐃᔭᕐᑯᐅᔪᖅ ᕿᑭᖅᑕᓂ ᓄᓇᖁᑎᖏᓐᓂ, ᐊᒻᒪᓗ ᐱᖓᓱᒋᔭᐅᓪᓗᓂ ᐅᔭᕋᖕᓂᐊᖅᕕᑦ ᐃᖏᕐᕋᔪᖅ ᓄᓇᕗᒻᒥ.  

ᒪᓕᒃᖢᒍ ᓄᓇᕗᑦ ᐊᖏᕈᑎ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005-ᒥᒃ ᐱᓕᕆᐊᒧᑦ ᑎᓯᐱᕆ 28, 2012−ᖑᑎᓪᓗᒍ. 

ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005 ᐊᖏᖅᓯᓯᒪᔪᖅ ᒫᓐᓇ ᐅᔭᕋᖕᓂᐊᕐᕕᖕᒥ ᐊᒻᒪᓗ  ᐅᓯᑲᖅᑕᕐᓃᑦ ᓴᕕᒃᓴᓂᒃ ᑕᐅᕘᓇ ᓂᒋᐊᒍᑦ ᐅᒥᐊᕐᔪᐊᑦ ᐊᖅᑯᑎᖓᒍᑦ ᐊᑐᕐᓗᒍ ᓂᒋᐊᓂ 

ᓄᓇᓯᐅᑎᑯᑖᒃᓴᐅ ᐊᖅᑯᑎᑯᑖᒃᓴᖓᒍᑦ, ᐃᒃᐱᑭᑦᑐᖅᔪᐊᖅ ᑐᓚᒃᑕᕐᕕᒃᓴᖓᒍᑦ ᐊᒻᒪᓗ ᓂᒋᐊᒍᑦ ᐅᒥᐊᕐᔪᐊᑦ ᐊᖅᑯᑖᒍᑦ. ᐱᔾᔪᑕᐅᓪᓗᑎᒃ ᐊᓯᔾᔨᖅᑕᖅᑐᑦ ᓂᐅᕐᕈᓯᕐᓂᕐᒧᑦ 

ᖃᓄᐃᓕᖓᓂᐅᔪᑦ ᐱᔭᕇᖅᑕᐅᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᕿᒥᕐᕈᙵᐅᑎᖓ, ᐹᕙᓐᓛᓐᑯᑦ ᑐᒃᓯᕋᓚᐅᖅᑐᑦ ᒥᑭᓐᓂᖅᓴᒥᒃ ᐊᐅᓚᓂᕐᒥᒃ ᐊᑐᖅᑕᐅᓗᓂ 

ᐅᐊᖕᓇᖓᓂ ᐅᓯᑲᖅᑕᕐᓂᕐᒧᑦ ᐊᖅᑯᑎᒥ, ᖃᐅᔨᒪᔭᐅᔪᖅ ᑮᓇᐅᔾᔭᒃᓴᓵᓕᓇᓱᐊᕐᓂᖅ. ᐅᔭᕋᖕᓂᐊᕐᓂᕐᒧᑦ ᐊᐅᓚᓃᑦ ᐱᒋᐊᓚᐅᖅᑐᑦ 2014-ᒥ ᓯᕗᓪᓕᖅᐹᖅ ᓴᕕᒃᓴᖅ 

ᐊᐅᓪᓚᖅᑎᑕᐅᓪᓗᓂ ᑕᕆᐅᑉ ᐊᑭᐊᓄᑦ ᕿᙳᐊᑕ ᑐᓚᒃᑕᕐᕕᖓᒍᑦ 2015-ᒥ. ᐅᓪᓗᒥ ᐱᓕᕆᐊᖅ ᐃᓗᓕᖃᓪᓗᐊᑕᖅᑐᑦ ᑎᓴᒪᓂᒃ ᐊᐅᓚᕝᕕᐅᓪᓗᐊᑕᖅᑐᓂᒃ: ᓄᓘᔮᖕᓂ 

ᐅᔭᕋᖕᓂᐊᕐᕕᒃ (ᐅᔭᕋᖕᓂᐊᕐᕕᒃ), 100-ᑭᓛᒥᑕᓂᒃ ᓯᕕᑐᓂᓕᒃ ᕿᙳᐊᓄᑦ ᐅᓯᑲᖅᑕᖅᑏᑦ ᐊᖅᑯᑖ (ᐅᓯᑲᖅᑕᖅᑏᑦ ᐊᖅᑯᑖ), ᕿᙳᐊᓂ ᐱᖁᑎᕐᔪᐊᑦ (ᕿᙳᐊᓂ ᑐᓚᒃᑕᕐᕕᒃ) 

ᐊᒻᒪᓗ ᐅᐊᖕᓇᖓᒍᑦ ᐅᒥᐊᕐᔪᐊᑦ ᐊᖅᑯᑖ.  ᐊᐅᓚᓂᖅ ᐱᖃᓯᐅᔾᔨᔪᖅ ᐃᑎᖅᓴᓕᐅᖅᖢᑎᒃ ᐅᔭᕋᖕᓂᐊᕐᓂᕐᒥᒃ, ᓯᖃᓪᓕᑎᕆᓂᕐᒥᒃ, ᐅᓯᑲᖅᑕᕐᓂᕐᒥᒃ ᐊᒻᒪᓗ ᑲᑎᑦᑎᓂᕐᒥᒃ ᓴᕕᒃᓴᓂᒃ 



12-ᓄᑦ ᑕᖅᑭᓄᑦ ᐊᕐᕌᒍᒥ ᑖᒃᑯᓇᓂ ᐅᔭᕋᖕᓂᐊᕐᕕᖕᒥ, ᐅᓯᑲᖅᑕᖅᑏᑦ ᐊᖅᑯᑖᓂ, ᕿᙳᐊᓂᓗ 

ᑐᓚᒃᑕᕐᕕᖕᒥ. ᓴᕕᒃᓴᖅ ᐊᐅᓪᓚᖅᑎᑕᐅᑲᐅᑎᒋᓲᖅ ᓂᐅᕐᕈᓯᕐᕕᖕᓄᑦ ᑕᕆᐅᑉ ᐊᑭᐊᓄᑦ ᐊᐃᓯᐊᒧᓪᓗ 

ᐊᑯᓐᓂᖓᓂ ᔪᓚᐃ ᐊᒻᒪᓗ ᓄᙳᐊᓂ ᐅᑐᐱᕆᐅᑉ. 

ᒫᓐᓇ ᐊᖏᖅᑕᐅᓯᒪᔪᖅ ᐱᓕᕆᐊᖅ ᑭᒡᓕᖃᖅᑐᑦ ᐅᔭᕋᖕᓂᐊᕐᕈᓐᓇᖅᖢᑎᒃ ᐅᔭᕋᖕᓂᐊᒐᒃᓴᖅ ᓈᓴᐅᑖ 1, 

ᑭᓯᐊᓂᓕ, ᐹᕙᓐᓛᓐᑯᑦ ᑲᒪᒋᔭᖃᖅᑐᑦ ᕿᓇᔪᖕᓂᕐᔪᐊᒥ ᐋᖅᑭᒃᓯᒪᔪᖅ ᐱᒋᐊᓪᓚᒃᑎᑕᐅᖁᓪᓗᒋᑦ 

ᖃᐅᔨᒪᔭᐅᔪᑦ ᐅᔭᕋᖕᓂᐊᒐᒃᓴᓖᑦ ᐅᔭᕋᖕᓂᐊᒐᒃᓴᖅ 1-ᒥ, ᐊᒻᒪᓗᑦᑕᐅᖅ ᐊᓯᖏᓐᓂᒃ ᐅᔭᕋᖕᓂᐊᒐᒃᓴᓂᒃ 

ᖃᓂᒋᔮᓂ ᐱᓕᕆᕝᕕᐅᔫᑉ. ᐱᕙᓪᓕᐊᑎᑕᐅᓂᖏᑦ ᐅᔭᕋᖕᓂᐊᒐᒃᓴᒃᑲᓐᓃᑦ ᐱᒻᒪᕆᐅᔪᖅ 

ᐱᓕᕆᐊᖑᔪᓐᓇᖁᓪᓗᒋᑦ ᑭᖑᕚᒃᓴᕇᑦ ᐱᕕᒃᓴᖃᕐᓗᑎᒃ ᓄᓘᔮᖕᓂ ᐱᓕᕆᐊᒥ ᐅᔭᕋᖕᓂᐊᒐᖅᓴᑎᒍᑦ 

ᐃᓅᓰᑦ-ᒪᑭᒪᔾᔪᑏᑦ ᐱᕙᓪᓕᐊᑎᑕᐅᖁᓪᓗᒋᑦ ᕿᑭᖅᑕᓂ ᓄᓇᖁᑖᓂ. 

ᐅᑐᐱᕆ 2023-ᒥ, ᒐᕙᒪᑐᖃᒃᑯᑦ ᐊᖏᖅᓯᓯᒪᔪᑦ ᐹᕙᓐᓛᓐᑯᑦ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ 

ᐱᔪᒪᓇᓲᑎᖓᓂᒃ (SOP), ᑭᖑᓂᐊᒍᑦ ᐊᑐᓕᖁᔨᔾᔪᑎᑦᑎᐊᕙᓕᐅᖅᑕᐅᓚᐅᖅᑎᓪᓗᒋᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ. ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ (SOP) 

ᐱᔪᓐᓇᖅᑎᑦᑏᓐᓇᕐᓂᐊᖅᑐᑦ ᐅᓯᑲᖅᑕᕐᓗᑎᒃ ᑎᑭᓪᓗᒍ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ (Mpta) ᓄᙳᐊᓄᑦ 

2024, ᐊᒻᒪ ᐊᐅᓪᓚᖅᑎᑦᑎᒃᑲᓐᓂᕈᓐᓇᕐᓗᑎᒃ ᓴᕕᒃᓴᓂᒃ ᕿᒻᒪᑰᔪᓂᒃ ᕿᙳᐊᓂ ᑐᓚᒃᑕᕐᕕᖕᒥ. 

ᐱᐅᓯᕆᔭᐅ
ᕙᓚᐅᖅᑐ 
ᓄᓘᔭᖕᓂ 
ᐱᓕᕆᐊᒥ
1962
ᓄᓘᔭᖕᓂ ᐱᐅᓂᖅᐹ ᓴᕕᒃᓴᖅ ᐅᔾᔨᕆᔭᐅᕐᖓᖅᑐᑦ 

ᐅᓇᑕᖅᑐᒃᓴᑦ ᓱᒃᑲᔪᕐᔪᐊᖏᓐᓂ ᖃᖓᑕᓲᓂ

1973
ᐹᕙᓐᓛᓐᑯᑦ ᐅᔭᕋᖕᓂᐊᕐᓂᕐᒧᑦ ᐊᑐᖅᑐᐊᕈᑎᑖᖅᑐᑦ

1999
ᓄᓇᕗᑦ ᓴᖅᑭᑕᐅᕗᖅ; ᓄᓘᔭᖕᓂ ᐱᓕᕆᐊᒧᑦ ᐅᔭᕋᖕᓂᐊᕐᕕᒃ 

ᓂᕈᐊᖅᑕᐅᓗᓂ ᐃᓄᐃᑦ ᓇᖕᒥᓂᖁᑖᓂ ᓄᓇᒥ

2012
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᑦ 

ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 ᓄᓘᔭᖕᓂ ᐱᓕᕆᐊᒧᑦ

2013
ᑮᓇᐅᔾᔭᒃᓴᓵᓕᓇᓱᐊᕐᓂᕐᒧᑦ ᐱᓕᕆᐊᖅ ᑐᒃᓯᕋᖅᑕᐅᔪᖅ; 

ᐹᕙᓐᓛᓐᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᑦ 

ᐊᑎᓕᐅᖅᑐᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄ ᐊᒻᒪᓗ 

ᐱᕙᓪᓕᕈᑎᒃᓴᓄ ᐊᖏᕈᒻᒥᒃ ᓄᓇᒥᒃ ᐊᑐᖅᑐᐊᕐᓂᖅ ᐊᒻᒪᓗ 

ᐃᒪᕐᒧᑦ ᐊᑭᓕᖅᓱᐃᓂᕐᒧᑦ ᐊᖏᖃᑎᒌᒍᑎ; ᖃᓄᐃᑦᑑᓂᖓ ᐃ 

ᐃᒪᕐᒧᑦ ᓚᐃᓴᓐᓯ ᐊᖏᖅᑕᐅᔪᖅ

2014
ᑮᓇᐅᔾᔭᒃᓴᓵᓕᓇᓱᐊᕐᓂᕐᒧᑦ ᐱᓕᕆᐊᖅ ᐊᖏᖅᑕᐅᔪᖅ 

(ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 ᐊᖅᑭᒋᐊᕈᑖ ᓇᓴᐅᑖ 001)

2015
ᓯᕗᓪᓕᖅᐹᖅ ᓴᕕᒃᓴᖅ ᐊᐅᓪᓚᖅᑎᑕᐅᔪᖅ ᑕᕆᐅᑉ ᐊᑭᐊᓄᑦ

2018
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᐊᖏᖅᑕᐅᔪᖅ 

(ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 ᐋᖅᑭᒋᐊᕈᑎ 002); 

ᐋᖅᑭᒋᐊᖅᑕᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 

ᐱᕚᓪᓕᕈᑎᒃᓴᓄᑦ ᐊᖏᕈᑎ; ᑭᖑᓪᓕᖅᐹᒥᑦ ᐊᕙᑎᒧᑦ 

ᐊᒃᑐᐃᓂᕐᓄᑦ ᐅᓂᒃᑳᑦ ᑐᓂᔭᐅᔪᑦ ᐱᓕᕆᐊᖅ 

ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ.

2020
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᐅᖓᕙᕆᐊᖅᑕᐅᓂᖓ 

ᐊᖏᖅᑕᐅᔪᖅ (ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 

ᐋᖅᑭᒋᐊᖅᑕᐅᓂᖓᑕ ᓈᓴᐅᑖ 003) 

2022
ᐱᓕᕆᐊᑉ ᒪᕐᕈᒋᓕᖅᑕᖓ ᑐᒃᓯᕋᐅᑦ ᐊᖏᖅᑕᐅᙱᑦᑐᖅ; 

ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᖅᑕᐅᓂᖓ 

(ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᖅᑕᐅᓂᖓ) 

ᐊᖏᖅᑕᐅᔪᖅ (ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 

ᐋᖅᑭᒋᐊᖅᑕᐅᓂᖓᑕ ᓈᓴᐅᑖ 004) 

2023
ᑲᔪᓰᓐᓇᕈᓐᓇᖅᑐᒃᑯᑦ ᐊᐅᓚᓂᖃᕐᓂᕐᒧᑦ ᑐᒃᓯᕋᐅᑦ (SOP) 

ᐊᖏᖅᑕᐅᔪᖅ (ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 

ᐋᖅᑭᒋᐊᖅᑕᐅᓂᖓ ᓈᓴᐅᑖ 005)

ᐅᒥᐊᕐᔪᐊᖅ ᐅᓯᓕᖅᓱᖅᑕᐅᔪᖅ ᕿᙳᐊᓂ ᑐᓚᒃᑕᕐᕕᖕᒥ

2023 ᑭᖑᒻᒧ ᑕᑯᓗᒍ
ᐅᔭᕋᖕᓂᐊᕐᕕᒃ ᐊᐅᓚᓂᖃᐃᓐᓇᓚᐅᖅᑐᖅ ᐅᔭᕋᖕᓂᐊᒐᒃᓴᖅ ᓈᓴᐅᑖ 1-ᒥ 2023−ᒥ, ᐊᒻᒪᓗ 5.5 ᒥᓕᐊᓐ 

ᑕᓐᓯᐸᓗᖕᓂᒃ ᓴᕕᒃᓴᓂᒃ ᐅᓯᑲᖅᑕᓚᐅᖅᑐᑦ ᑕᐅᕘᓇ ᐅᓯᑲᖅᑕᖅᑏᑦ ᐊᖅᑯᑖᒍᑦ ᐅᔭᕋᖕᓂᐊᕐᕕᖕᒥᑦ ᐊᒻᒪᓗ 

ᑲᑎᑕᐅᓪᓗᑎᒃ ᕿᖑᐊᓂ ᑐᓚᒃᑕᕐᕕᖕᒥ. 2023−ᒥ ᐅᒥᐊᕐᔪᐊᖃᕐᓇᐅᑎᓪᓗᒍ 6.1 ᒥᓕᐊᓐ ᑕᓐᓯᐸᓗᐃᑦ ᓴᕕᒃᓴᐃᑦ 

ᐊᐅᓪᓚᖅᑎᑕᐅᓚᐅᖅᑐᑦ ᕿᖑᐊᓂ ᑐᓚᒃᑕᖅᕕᖕᒥᑦ ᓄᓇᕐᔪᐊᕐᒧᑦ ᓂᐅᕐᕈᓯᕐᕕᖕᓄᑦ, ᐊᑐᖅᖢᑎᒃ 75−ᓂᒃ 

ᐃᓛᒃᑰᖅᑐᓂᒃ ᓴᕕᒃᓴᓂᒃ ᐅᓯᔪᓂᒃ ᐅᒥᐊᕐᔪᐊᓂᒃ ᐅᑎᖅᑕᖅᑐᓂᒃ. ᑖᓐᓇ ᐊᖏᓛᒥᒃ ᐹᕙᓐᓛᓐᑯᑦ 

ᐊᐅᓪᓚᖅᑎᑦᑎᓯᒪᔪᑦ ᐅᒥᐊᕐᔪᐊᖃᕐᓇᒥ, ᐊᑐᖅᖢᑎᒃ ᐅᓄᙱᓐᓂᖅᓴᓂᒃ ᐅᒥᐊᕐᔪᐊᓂᒃ ᐊᕐᕌᒎᓯᒪᔪᓂᒃ. 

ᐹᕙᓐᓛᓐᑯᑦ ᐅᒥᐊᕐᔪᐊᖏᑕ ᐊᐅᓚᓂᕆᕙᒃᑕᖏᑦ ᖃᐅᔨᒪᔾᔪᑕᐅᓚᐅᖅᑐᑦ ᐱᖓᔪᐊᓐᓂ ᐊᕐᕌᒍᐊᓂ ᑖᑯᓇᙵᑦ 

ᑑᒑᓖᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ (ᑑᒑᓖᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ 

ᐸᕐᓇᐅᑏᑦ),  ᐃᓚᖃᓚᐅᖅᖢᑎᒃ ᐊᑐᓕᖅᑎᑦᑎᓂᕐᒥᒃ ᐊᔾᔨᒌᙱᑦᑐᓂᒃ ᐸᓚᐅᒪᑎᑦᑎᓇᓲᑎᓂᒃ ᐱᓕᕆᔾᔪᓯᕐᓂᒃ 

ᐱᓕᕆᐊᖑᔫᑉ ᐊᒃᑐᓂᕆᑐᐃᓐᓇᕆᐊᖃᖅᑕᖏᓐᓂᒃ ᑕᕆᐅᒥ ᐳᐃᔨᓂᒃ, ᐅᑯᐊ ᐃᓚᒋᔭᐅᓪᓗᑎᒃ:

ᐅᑕᖅᑭᓗᑎᒃ ᐃᖏᕐᕋᐃᓐᓇᕈᓐᓇᕐᓂᕐᒧᑦ ᐊᖅᑯᑎᒃᓴᒥᑦ 3/10 ᓯᑯᖃᕐᓂᖓ ᑲᔪᓯᒋᐊᖅᑳᖅᑎᓐᓇᒋᑦ 

ᐅᒥᐊᕐᔪᐊᖃᖃᑦᑕᕐᓃᑦ; 

ᒪᓕᒡᓗᑎᒃ ᒪᓕᒃᑕᐅᔭᕆᐊᖃᓪᓚᑦᑖᖅᑐᓂᒃ ᐅᒥᐊᕐᔪᐊᑉ ᓱᒃᑲᓕᓂᖏᓐᓄᑦ ᐊᒻᒪ ᐊᖅᑯᑖᓂ 

ᑭᒡᓕᖃᖅᑎᑕᐅᔪᓄᑦ; 

ᐊᑐᕐᓗᑎᒃ ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᓂᒃ, ᐊᔪᕐᓇᙱᑐᐊᕌᖓᑦ;

ᐊᑐᕐᓗᑎᒃ ᐊᖏᔪᕐᔪᐊᓂ ᐅᒥᐊᕐᔪᐊᓂᒃ ᐊᑐᙱᓐᓂᖅᓴᐅᓕᖁᓪᓗᒋᑦ ᒥᑭᓐᓂᖅᓴᓂᒃ 

ᐅᒥᐊᕐᔪᐊᖃᕆᐊᖃᕐᓂᕐᒥᒃ.

•

•

•

•



ᐹᕙᓐᓛᓐᑯᑦ ᐅᒥᐊᕐᔪᐊᖃᕐᓇᕐᓂᖓ ᐱᒋᐊᓚᐅᖅᑐᑦ ᑭᖑᕙᕆᐊᖅᓯᒪᓪᓗᓂ ᐱᓇᓱᐊᕈᓰᖕᓂᒃ ᒪᕐᕈᐸᓘᖕᓂᒃ, 

ᐱᔾᔪᑕᐅᓪᓗᑎᒃ ᓯᑯᖃᓗᐊᕐᓂᖓ ᐱᒋᐊᕐᓂᖓᓂᒃ ᐋᒡᒋᓯ 2023-ᒥ. ᐹᕙᓐᓛᓐᑯᑦ ᐊᖏᖅᓯᒪᐃᓐᓇᖅᑐᑦ 

ᓯᑯᐃᔭᐃᖃᑦᑕᙱᓪᓗᑎᒃ ᐱᒋᐊᕐᓂᖓᓂᒃ ᐅᒥᐊᕐᔪᐊᖃᕐᓇᐅᑉ ᐊᑐᖅᑕᐅᙱᑦᑎᐊᒻᒪᕆᒍᓐᓇᖅᐸᑦ ᐊᒻᒪᓗ 2023 

ᐊᔾᔨᐅᙱᑦᑑᓚᐅᕐᓇᓂ. 

ᒫᔾᔨ 16, 2023-ᒥ, ᐹᕙᓐᓛᓐᑯᑦ ᑐᓂᓯᓯᒪᔪᑦ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ (SOP) ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ(NIRB), ᑐᒃᓯᕋᖅᖢᑎᒃ 2-ᓄᑦ ᐊᕐᕌᒍᓄᑦ ᐊᔪᙱᑎᑕᐅᔪᒪᓪᓗᑎᒃ ᐅᓯᑲᖅᑕᕐᓂᕐᒧᑦ 

ᐊᐅᓪᓚᖅᑎᑦᑎᓂᕐᒧᓪᓗ ᑎᑭᓪᓗᒍ 6 ᒥᓕᐊᓐ ᑕᓐᓯᓂᒃ ᓴᕕᒃᓴᓂᒃ, ᑎᑭᓐᓇᓱᒡᓗᒍ ᑎᓯᐱᕆ 31, 2024-ᒧᑦ. ᒪᐃ 8, 

2023-ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᖅᑎᑦᑎᓚᐅᖅᑐᑦ ᐃᓱᒪᒋᓕᖅᑭᒃᓯᓂᕐᒥᒃ ᑕᐃᒎᓯᕐᓂᒃ 

ᒪᓕᒃᑕᐅᔭᕆᐊᓕᖕᓂ ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005-ᒥ ᓴᖅᑭᔮᖅᑎᑕᐅᖁᓪᓗᒍ ᑐᓂᔭᐅᓂᖏᑦ ᐹᕙᓐᓛᓐᑯᑦ 

ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᖓ (SOP). ᒪᕐᕉᒃ (2) ᑎᑎᕋᖅᓯᒪᔪᑦ ᐅᖃᐅᓯᒃᓴᖃᕐᓇᕐᓄᑦ 

ᐊᒻᒪᓗ ᒪᕐᕉᒃ (2) ᓄᓇᓖᑦ ᐅᖃᕐᕕᖃᕐᓗᑎᒃ ᑲᑎᓐᓂᕐᓂᒃ ᐃᖃᓗᖕᓂ (ᔪᓚᐃ 27-29, 2023) ᐊᒻᒪᓗ ᒥᒃᑎᒪᑕᓕᖕᒥ 

(ᐋᒡᒋᓯ 1-2, 2023) ᑲᑎᒪᑎᑕᐅᓚᐅᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ. ᐹᕙᓐᓛᓐᑯᑦ ᑐᓂᔭᐅᓚᐅᖅᑐᑦ 

ᐊᑐᓕᖁᔨᔾᔪᑎᑦᑎᐊᕙᖕᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᓯᑎᐱᕆ 13, 2023-ᒥ. ᐅᑐᐱᕆ 7, 2023-ᒥ, 

ᒥᓂᔅᑕ ᐅᑭᐅᖅᑕᖅᑐᓕᕆᓂᕐᒧᑦ, ᐱᓕᕆᔾᔪᔾᔨᓪᓗᓂ ᐱᓕᕆᐊᒃᓴᓕᖕᓂᒃ ᒥᓂᔅᑕᓂᒃ, ᑐᓂᓯᓯᒪᔪᖅ ᖃᐅᔨᒃᑲᐃᔾᔪᑎᒥᒃ 

ᐊᑐᖅᖢᒍ ᐊᕕᒃᑐᖅᓯᒪᔪᑦ 112(9) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᐱᖁᔭᕐᒥ 

(NuPPAA) ᑖᒃᑯᐊ ᒥᓂᔅᑕᑦ ᓈᒻᒪᒋᔭᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓱᒪᒋᖃᓯᐅᑎᓕᖅᑭᒃᑕᖏᓐᓄᑦ 

ᐅᓂᒃᑳᖅ ᐊᒻᒪᓗ ᐊᑐᓕᖁᔨᔾᔪᑏᑦ ᓄᓗᔮᖕᓂ ᐱᓕᕆᐊᒧᑦ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᒧᑦ 

(SOP). ᐱᓕᕆᐊᒃᓴᓖᑦ ᒥᓂᔅᑕᑦ ᐊᖏᖅᓯᓯᒪᔪᑦ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᒥᒃ (SOP), 

ᐊᖏᖃᑎᖃᖅᖢᑎᒃ ᐋᖅᑭᒋᐊᖅᑕᐅᓯᒪᔪᓂᒃ ᐅᔭᕋᖕᓂᐊᕈᓐᓇᐅᑎᐅᑉ ᑕᐃᒎᓯᖏᓐᓂ ᒪᓕᒋᐊᓕᖏᓐᓂᒃ ᓈᓴᐅᑎᓖᑦ 

28, 35, 76, 82, 83(a), 85, 99, 101, 150, 179(ᐃ) ᐊᒻᒪᓗ (ᐱ) ᓇᓗᓇᐃᔭᖅᑕᐅᓯᒪᔪᑦ ᑲᑎᒪᔩᑦ 

ᐃᓱᒪᒋᖃᓯᐅᑎᓕᖅᑭᒃᑕᖏᓐᓂᒃ ᐅᓂᒃᑳᓂ ᐊᒻᒪᓗ ᐊᑐᓕᖁᔨᔾᔪᑎ ᐋᖅᑭᒋᐊᕈᑎ ᓈᓴᐅᑖ 05-ᒥ 

ᐅᔭᕋᖕᓂᐊᕈᓐᓇᐅᑎᒥ ᓈᓴᐅᑖ 005-ᒥ. ᓄᕕᐱᕆ 3, 2023-ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑲᑎᒪᓯᓐᓈᖅᖢᑎᒃ ᐃᓕᓐᓂᐊᖅᑎᑦᑎᓚᐅᖅᑐᑦ ᐅᔭᕋᖕᓂᐊᕈᓐᓇᐅᑎᒧᑦ ᐊᒻᒪᓗ ᐋᖅᑭᒋᐊᖅᑕᐅᔪᓄᑦ ᑕᐃᒎᓯᕐᓄᑦ 

ᒪᓕᒋᐊᓕᖕᓄᑦ ᑭᖑᓂᐊᒍᑦ ᑐᓂᔭᐅᓚᐅᖅᑎᓪᓗᒋᑦ ᓄᕕᐱᕆ 17, 2023-ᒥ ᐋᖅᑭᒋᐊᕈᑎ ᓈᓴᐅᑖ 05 

ᐅᔭᕋᖕᓂᐊᕈᓐᓇᐅᑎᒥ. 

ᐅᑭᐊᒃᓵᓗᒃᑖᖅ, ᐹᕙᓐᓛᓐᑯᑦ ᑲᑎᒪᖃᑎᖃᖃᑦᑕᖅᓯᒪᔪᑦ ᓄᓇᓕᖕᓂ ᐃᒃᐱᐊᕐᔪᖕᒥ, ᑲᖏᖅᑐᒑᐱᖕᒥ, ᐃᒡᓗᓕᖕᒥ, 

ᒥᑦᑎᒪᑕᓕᖕᒥ, ᓴᓂᕋᔭᖕᒥᒃ, ᑭᙵᓂ, ᑭᒻᒥᕈᒻᒥᓗ ᐅᖃᖃᑎᒌᒍᑎᖃᕆᐊᖅᑐᖅᖢᑎᒃ ᐊᔾᔨᒌᙱᑦᑐᓂᒃ 

ᐃᒃᐱᑭᑦᑐᕐᔪᐊᓕᕆᓂᕐᒧᑦ ᐱᓕᕆᐊᒥ. ᐊᑐᖅᖢᒋᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᑎᓪᓗᒋᑦ ᐊᑐᓂ ᓄᓇᓕᖕᓂ, 

ᐃᓚᐅᓪᓗᑎᒃ ᐃᓚᒋᔭᐅᔪᑦ ᐊᖑᓇᓱᒃᑐᓕᕆᔨᒃᑯᓐᓂᒃ ᕼᐋᒪᓚᒃᑯᓐᓄᓪᓗ ᑭᒡᒐᖅᑐᐃᔩᑦ, ᐹᕙᓐᓛᓐᑯᑦ ᐅᓂᒃᑳᓚᐅᖅᑐᑦ 

ᓇᓗᓇᐃᔭᑦᑎᐊᖅᓯᒪᔪᓂᒃ ᑕᐃᒪᓐᓅᖓᔪᓂᒃ ᒫᓐᓇ ᓯᕗᓂᒃᓴᒥᓗ ᐊᐅᓚᓂᒃᓴᐅᓛᖅᑐᓄᑦ. ᑕᒪᓐᓇ ᐱᖃᓯᐅᔾᔨᔪ 

ᑐᓴᒐᒃᓴᓂᒃ ᐸᕐᓇᐅᑎᓂᒃ ᐃᒃᐱᑭᑦᑐᕐᔪᐊᓄᑦ, ᑖᒃᑯᓄᖓᓪᓚᑦᑖᖅ ᐅᖃᖃᑎᒌᖕᓃᑦ ᐃᓚᓕᐅᔾᔭᐅᓯᒪᖁᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᒋᐊᕈᑕᐅᔪᓄᑦ ᖃᐅᔨᓴᕈᑎᓄᑦ, ᖃᐅᔨᓴᖅᐸᓪᓕᐊᖏᓐᓇᕈᑎᓄᑦ, ᓴᓇᓯᒪᓂᖓᓄᑦ ᐊᒻᒪᓗ 

ᓴᓇᓂᒃᓴᓄᑦ ᐸᕐᓇᐅᑎᓄᑦ, ᕿᒥᕐᕈᔭᐅᓂᖏᓐᓄᓪᓗ ᐃᑦᑕᕐᓂᓴᖃᕐᕖᑦ, ᐃᖃᓗᐃᑦ ᓇᔪᒐᖏᓐᓂᒃ ᑭᖑᕝᕖᓂᕐᒧᑦ 

ᐊᒻᒪᓗ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂ ᐸᓚᐅᒪᑎᑦᑎᓇᓲᑎᓄᑦ. 

P ᓯᕗᓂᒃᓴᒧᑦ 
ᐸᕐᓇᐃᓂᖅ
ᐅᔭᕋᖕᓂᐊᖅᑕᑦ ᐅᔭᕋᖕᓂᐊᒐᒃᓴᖅ ᓈᓴᐅᑖ 1-ᒥ ᑲᔪᓯᓂᐊᖅᑐᑦ 2024-ᒥ, ᐊᒻᒪᓗᑦᑕᐅᖅ ᐱᓕᕆᐊᒥ 

ᐊᕙᑎᓕᕆᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓂ ᓇᓗᓇᐃᖅᑕᐅᓯᒪᔪᑦ ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 

005-ᒥ, ᐃᒥᕐᒧᑦ ᓚᐃᓴᓐᓯᑦ, ᐱᔪᓐᓇᐅᑏᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᕙᑎᒥᓪᓗ ᐊᒃᑐᐃᓂᕐᓄᑦ 

ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐸᕐᓇᐅᑏᑦ. 

ᐹᕙᓐᓛᓐᑯᑦ ᐱᓕᕆᖃᑎᖃᓪᓚᑦᑖᖏᓐᓇᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᒃ ᐊᒃᑐᖅᑕᐅᓯᒪᔪᓂᓪᓗ 

ᓄᓇᓕᖕᓂ ᑖᒃᑯᓄᖓᓪᓚᑦᑖᖅ ᑐᕌᒐᖃᖅᖢᑎᒃ ᐱᕙᓪᓕᐊᑎᑕᐅᓂᖓᓄᑦ ᐃᒃᐱᑭᑦᑐᕐᔪᐊᓕᕆᓂᖅ ᐱᓕᕆᐊᒥ. 

ᐊᕙᑎᓕᕆᓂᕐᒧᑦ ᓄᓇᒥ ᖃᐅᔨᓴᕐᓃᑦ ᐊᒻᒪᓗ ᓄᓇᓕᖕᓂ ᑲᑎᒪᖃᑦᑕᕐᓃᑦ ᓂᕆᐅᒋᔭᐅᔪᑦ 

ᑲᔪᓯᑎᑕᐅᓂᐊᕐᓂᖏᓐᓂᒃ ᐊᒃᑐᐊᓂᖃᖅᑐᑦ ᓂᒋᐊᒍᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓄᑦ ᐊᒻᒪᓗ 

ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᒃᓴᖓᓄᑦ ᐃᑲᔪᖅᑐᖅᑕᐅᖁᓪᓗᒋᑦ ᐱᔪᓐᓇᐅᑎᑖᕋᓱᐊᖏᓐᓇᕐᓃᑦ 2024-ᒥ. ᑕᒪᒃᑯᐊ 

ᐱᓕᕆᓃᑦ ᓂᕆᐅᒋᔭᐅᔪᑦ ᐊᑐᖅᑕᐅᓛᖅᑐᑦ ᐃᓗᐊᓃᓪᓗᑎᒃ ᑐᕌᒐᒋᔭᐅᔪᑦ ᐱᑕᖃᖅᐸᒌᖅᑐᑦ ᐊᖏᖅᑕᐅᓯᒪᔪᑦ 

ᐊᒻᒪᓗ ᐅᓂᒃᑳᓕᐅᖅᑕᐅᓛᖅᑐᑦ, ᑕᐃᒪᐃᑦᑕᕆᐊᖃᕐᓂᖏᓐᓄᑦ, ᐊᕐᕌᒍᑕᒫᑦ ᐅᓂᒃᑳᓕᐅᕐᓇᒧᑦ 2024 ᐊᑐᖅᑎᓪᓗᒍ. 



ᐹᕙᓐᓛᓐᑯᑦ ᐱᒻᒪᕆᐅᒍᓱᒃᑐᑦ ᑐᑭᑖᖅᑎᑕᐅᑦᑎᐊᖅᓯᒪᔪᓂᒃ ᐱᒻᒪᕆᐅᔪᒥᒃ ᐃᓄᐃᑦ, ᓄᓇᓖᑦ, ᐊᓯᖏᓪᓗ ᐱᖃᖃᑕᐅᔪᑦ ᑲᑎᒪᖃᑎᒋᔭᐅᖃᑦᑕᖅᖢᑎᒃ ᐊᑐᖅᑕᐅᓪᓗᓂ ᐋᖅᑭᒃᓱᐃᓂᕐᒧᑦ 

ᐋᖅᑭᐅᒪᑎᑕᐅᖏᓐᓇᖁᓪᓗᒋᓪᓗ ᓄᓇᓕᖕᓂ ᐱᓕᕆᖃᑎᒌᖕᓃᑦ ᐃᑲᔫᑎᖃᕐᔪᐊᓛᖑᓗᑎᒃ ᐱᕚᓪᓕᕈᑏᑦ ᐱᓕᕆᐊᒥᑦ. ᐹᕙᓐᓛᓐᑯᑦ ᐊᑐᕋᓱᐊᖅᑕᖏᑦ ᑲᑎᒪᖃᑎᖃᖃᑦᑕᕐᓂᕐᒧᑦ 

ᐱᒻᒪᕆᐅᓂᖓᓂᒃ ᑐᓴᐅᒪᑎᓪᓗᒋᑦ ᐃᓄᐃᑦ, ᐊᒃᑐᖅᑕᐅᓯᒪᔪᑦ ᓄᓇᓃᑦ, ᐊᓯᖏᓪᓗ ᐱᖃᖃᑕᐅᔪᑦ, ᓴᖅᑮᓂᕐᒥᓪᓗ ᐊᑑᑎᖃᑦᑎᐊᖅᑐᒥᒃ ᐅᖃᖃᑎᒌᖏᓐᓇᕐᓂᐅᕙᒃᑐᓂᒃ, ᑲᑎᑦᑎᓗᑎᒃ 

ᐅᖃᐅᓯᒃᓴᕆᔭᐅᕙᒃᑐᓂᒃ ᑐᑭᓯᑎᑕᐅᑦᑎᐊᖁᓪᓗᒋᑦ ᐸᕐᓇᐅᑎᕗᑦ, ᐋᖅᑭᒃᓯᓇᓱᒃᑎᓪᓗᑕ ᐱᓇᐃᓗᑕᕐᓂᒃ ᐊᒻᒪᓗ ᐃᓱᒫᓘᑕᐅᔪᓂᒃ ᓇᓗᓇᐃᖅᑕᐅᓯᒪᒍᑎᒡᓘᓐᓃᑦ. 

ᐹᕙᓐᓛᓐᑯᑦ ᑲᑎᒪᑎᑦᑎᑲᑕᖃᑦᑕᕐᓃᑦ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ (SOP) ᐃᓄᖕᓂ ᑕᓪᓕᒪᓂ (5) ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᖕᓂ ᐊᒻᒪᓗ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ, ᐊᐅᓚᓂᖃᐃᓐᓇᖁᓪᓗᒋᑦ ᐱᓕᕆᐊᒥ ᓈᒻᒪᒃᑑᓗᓂ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᐱᓕᕆᓂᕐᓄᑦ ᑕᐅᕘᓇ ᐅᐊᖕᓇᖓᒍᑦ ᐅᒥᐊᕐᔪᐊᑦ ᐊᖅᑯᑖᒍᑦ ᒪᕐᕉᖕᓄᑦ 

(2) ᐊᕐᕌᒎᖕᓄᑦ. ᑐᓴᕋᓱᐊᖅᓯᒪᓚᐅᖅᑎᓪᓗᒋᑦ ᐊᒻᒪᓗ ᒪᕐᕉᖕᓂᒃ ᓄᓇᓖᑦ ᐅᖃᕐᕕᖃᖅᖢᑎᒃ ᑲᑎᓐᓂᖅᑕᖃᓚᐅᖅᑎᓪᓗᒍ ᔪᓚᐃᒥ ᐋᒡᒋᓯᒥᓪᓗ, ᐹᕙᓐᓛᓐᑯᑦ ᐊᖏᖅᑕᐅᓚᐅᖅᑐᑦ 

ᑐᓴᕋᓱᐊᕐᓃᑦ 
ᑲᑎᒪᑎᑦᑎᑲᑕᖃᑦᑕᕐᓃᓪᓗ

ᐅᑐᐱᕆᒥ ᒥᓂᔅᑕᒥᑦ ᐅᑭᐅᖅᑕᖅᑐᓕᕆᓂᕐᒧᑦ ᑭᖑᓂᖓᒍᑦ 

ᐊᑐᓕᖁᔨᔾᔪᑎᑦᑎᐊᕙᓕᐅᓚᐅᖅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ. 

ᐹᕙᓐᓛᓐᑯᑦ ᑐᓂᔭᐅᓯᒪᔪᑦ ᑎᑎᖅᑲᒐᓚᖕᓂᒃ ᐃᑲᔪᖅᑐᖅᑕᐅᔾᔪᑎᓄᑦ ᑲᔪᓰᓐᓇᕈᓐᓇᖅᑐᒥᒃ 

ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᒧᑦ (SOP), ᐱᖃᓯᐅᑎᓪᓗᒋᑦ ᓄᓇᓖᑦ ᐃᒃᐱᐊᕐᔪᖕᒥ, 

ᐃᒡᓗᓕᖕᒥ, ᒥᑦᑎᒪᑕᓕᖕᒥ ᐊᒻᒪᓗ ᓴᓂᕋᔭᖕᒥ. 

ᐹᕙᓐᓛᓐᑯᑦ ᑲᑎᒪᖃᑎᖃᖃᑦᑕᕋᓱᐊᕐᓂᖏᑦ ᐃᓚᓕᐅᔾᔨᓯᒪᔪᑦ ᐅᖃᐅᓯᒃᓴᕆᔭᐅᕙᒃᑐᓂᒃ 

ᐃᓄᖕᓂᑦ, ᓄᓇᓕᖕᓂ ᐱᖃᖃᑕᐅᔪᓂᓪᓗ ᐊᒻᒪᓗ ᐊᑐᖅᑎᖢᓂᔾᔪᒃ ᒫᓐᓇ ᐊᐅᓚᓂᐅᔪᓄᑦ. 

ᑕᒪᓐᓇ ᐱᖃᓯᐅᔾᔨᔪᖅ ᐱᕙᓪᓕᐊᑎᑦᑎᓃᑦ ᓄᑖᓂᒃ ᐸᓚᐅᒪᑎᑦᑎᔾᔪᑎᓂᒃ ᑲᒪᒋᔭᐅᖁᓪᓗᒋᑦ 

ᓯᕗᓪᓕᐅᔾᔭᐅᖁᔭᐅᔪᑦ ᐃᓃᑦ ᐱᓕᕆᐊᒥ, ᓇᓗᓇᐃᖅᑕᐅᓯᒪᔪᑦ ᐃᓄᖕᓂ. ᐃᓚᖏᑦ ᐊᔾᔨᐅᔪᑦ 

ᑕᒪᑐᒧᖓ ᐱᖃᓯᐅᔾᔨᔪᑦ ᐅᑯᓂᖓ: ᐊᑐᓕᖅᑎᑦᑎᑦᑎᐊᕋᓱᐃᓐᓇᕐᓃᑦ ᐱᓂᐊᕐᓂᕋᕈᑎᓂᒃ 

ᖄᒃᑲᓐᓂᐊᒍᑦ ᐃᒃᑕᖅᑯᑕᐅᕙᒃᑐᖅ ᐃᒥᕐᒥᒃ ᐸᓚᐅᒪᑎᑦᑎᓇᓲᑏᑦ (ᓲᕐᓗ ᐅᒥᐊᕐᔪᐊᑦ 

ᐱᓕᕆᐊᖃᖃᑦᑕᕐᓗᑎᒃ ᑕᒪᐃᓐᓂᒃ ᑯᕕᓯᓂᕐᒥᒃ ᓴᓗᒻᒪᖅᓴᐃᓂᕐᒥᒡᓗ), ᐊᐅᓚᑕᐅᓗᑎᒃ 

ᑑᒑᓖᑦ ᓯᒃᑯᔾᔭᐅᙱᒃᑲᓗᐊᕐᒪᖔᑦ ᖃᐅᔨᓴᕐᓂᕐᓂᒃ 2019-ᒥᓂᑦ, ᐃᑲᔪᖅᑐᖅᑕᐅᓪᓗᑎᒃ 

ᓄᓇᓕᖕᓂ, ᓄᓇᓖᓪᓗ ᐅᓪᓗᒥᒨᖓᔪᓂᒃ ᑐᓴᐅᒪᔾᔪᑎᖃᕐᓗᑎᒃ ᓅᑉᐸᓪᓕᐊᖏᓐᓄᑦ 

ᐃᖏᕐᕋᓂᖏᓐᓂᑦ ᐱᓕᕆᐊᒥ ᐅᒥᐊᕐᔪᐊᑦ. ᐱᓕᕆᖃᑎᖃᖅᖢᑎᒃ ᓄᓇᓕᖕᓂ 

2023-ᒥᓗᒃᑖᖅ, ᐹᕙᓐᓛᓐᑯᑦ ᐃᓚᓕᐅᔾᔨᖃᑦᑕᖅᓯᒪᔪᑦ ᐅᖃᐅᓯᒃᓴᐅᓯᒪᔪᓂᒃ ᐊᒥᓱᓄᑦ 

ᐃᓱᒪᒋᔭᐅᔪᓄᑦ ᐃᒃᐱᑭᑦᑐᕐᔪᐊᓄᑦ ᐸᕐᓇᐅᑎᓄᑦ, ᐱᖃᓯᐅᑎᓪᓗᒋᑦ ᐃᖃᓗᐃᑦ ᓇᔪᒐᖏᓐᓂᒃ 

ᑭᖑᕝᕖᓂᖅ. ᑐᑭᑖᖅᑎᑕᐅᑦᑎᐊᖅᓯᒪᔪᓂᒃ ᐱᓕᕆᖃᑎᖃᐃᓐᓇᕐᓂᖅ ᓄᓇᓕᖕᓂ ᓱᓕ 

ᓯᕗᓪᓕᐅᔾᔭᐅᓯᒪᐃᓐᓇᖅᑐᑦ ᐹᕙᓐᓛᓐᑯᓐᓂᑦ. 
ᐹᕙᓐᓛᓐᑯᑦ ᐊᑐᕋᓱᒃᑕᖏᑦ ᐃᓄᐃᑦ ᐊᓯᖏᓪᓗ ᐱᖃᖃᑕᐅᔪᑦ 

ᐃᓚᐅᑎᑕᐅᓂᖏᓐᓄᑦ

ᓄᓇᓕᖕᓂ ᐊᒻᒪ 
ᒪᓕᒐᓕᕆᓂᕐᒧᑦ 
ᐃᓚᐅᑎᑦᑎᓂᖅ

ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒥᒃ 
ᐱᕙᓕᐊᑎᑦᑎᓂᖅ ᐊᒻᒪ ᐊᑐᓕᖅᑎᑦᑎᓂᖅ

ᐃᓱᒪᒋᔭᐅᓗᑎᒃ 
ᑭᐅᔾᔪᑕᐅᔪᑦ, 
ᐃᓱᒫᓘᑕᐅᔪᑦ 

ᐊᒻᒪ ᓄᓇᓕᖕᓂ 
ᖃᐅᔨᒪᓂᕆᔭᐅᔪᑦ 
ᐃᓚᓕᐅᔾᔭᐅᓪᓗᑎᒃ 

ᐃᓄᐃᑦ ᖃᐅᔨᒪᔭᑐᖃᖏᑦ



2023-ᒥ ᐹᕙᓐᓛᓐᑯᑦ ᐅᓄᖅᓯᒋᐊᖅᕆᓚᐅᖅᑐᑦ ᐃᓄᐃᑦ ᖃᐅᔨᒪᓂᖏᓐᓂᒃ 

ᖃᐅᔨᒪᔨᑕᕐᓂᒃ ᐊᒻᒪᓗ ᓄᓇᓕᖕᓂ ᐱᓕᕆᖃᑎᒌᑦᑎᐊᖅᑐᓕᕆᔨᓂᒃ 

ᐃᖅᑲᓇᐃᔭᓕᖅᑎᑦᑎᓪᓗᑎᒃ ᐹᕙᓐᓛᓐᑯᓐᓄᑦ ᐊᑐᓂ 5-ᓂ ᕿᑭᖅᑖᓗᑉ ᐅᐊᖕᓇᖓᓂ 

ᓄᓇᓕᖕᓂ ᑭᙵᓄᑦ ᑭᒻᒥᕈᒻᒧᓪᓗ. ᐃᓄᐃᑦ ᖃᐅᔨᒪᓂᖏᓐᓂᒃ ᖃᐅᔨᒪᔨᑕᑦ ᐊᒻᒪᓗ 

ᓄᓇᓕᖕᓂ ᐱᓕᕆᖃᑎᒌᑦᑎᐊᖅᑐᓕᕆᓂᕐᒧᑦ ᐱᒻᒪᕆᐅᔪᑦ ᖃᐅᔨᒪᔾᔪᑕᐅᓗᑎᒃ 

ᐹᕙᓐᓛᓐᑯᑦ ᐊᖓᔪᖅᑲᐅᑎᐅᓂᖅᓴᖁᑎᖏᓐᓄᑦ ᐃᓱᒪᓕᐅᕋᓱᒃᑎᓪᓗᒋᑦ, 

ᐱᕙᓪᓕᐊᑎᑦᑎᑎᓪᓗᒋᑦ ᐃᓕᑦᑎᑎᑦᑎᓂᕐᒥᒃ ᐃᓗᐊᓂ ᐊᒻᒪᓗ ᓄᓇᓕᖕᓃᑦᑐᓂᒃ ᐊᒻᒪ 

ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᓐᓄᑦ, ᖃᐅᔨᒪᔾᔪᑕᐅᓗᑎᒃ ᐊᑕᖏᖅᓯᒪᔪᓂᒃ ᑲᑎᑦᑎᓂᕐᒧᑦ 

ᐊᑐᖅᑕᐅᓂᖏᓐᓄᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ.

ᐹᕙᓐᓛᓐᑯᑦ ᐃᑲᔪᖅᑐᐃᖏᓐᓇᖃᑦᑕᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂ 

ᐱᕙᓪᓕᐊᑎᑕᐅᓂᖓᓄᑦ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ, 

ᑲᒪᒋᔭᐅᓕᓛᖅᑐᑦ ᐃᓄᖕᓂᒃ ᓯᕗᒃᑲᖅᑕᖅᑕᐅᓗᓂ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 

ᐱᓕᕆᐊᖅ ᐃᑲᔪᖅᑐᖅᑕᐅᓗᑎᒃ ᐃᓄᖕᓂᒃ ᓯᕗᓕᐅᖅᑎᖃᖅᑐᓂᒃ ᑲᑎᒪᔨᐊᓛᓂ(ᑦ). 

ᑕᒪᓐᓇ ᐱᓕᕆᐊ ᓯᕗᕙᖅᐸᓪᓕᐊᔪᖅ ᐱᕙᓪᓕᐊᕋᔮᖅᖢᓂ ᐱᔭᕇᖅᑕᐅᕙᓪᓕᐊᑎᓪᓗᒍ 

ᒥᑦᑎᒪᑕᓕᖕᒥ ᓂᕿᓪᓚᑦᑖᓄᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᐅᓂᒃᑳᖓ ᐊᒻᒪᓗ ᕿᑭᖅᑖᓘᑉ 

ᐅᐊᖕᓇᖓᓂ ᑐᒃᑐᓂᒃ ᖃᐅᔨᕐᓃᑦ, ᑕᒪᕐᒦᒃ ᑲᒪᒋᔭᐅᓚᐅᖅᑐᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᓂ ᐃᑲᔪᖅᑐᖅᑕᐅᓪᓗᑎᒃ ᓄᓇᓕᖕᓂ ᑮᓇᐅᔭᖃᖅᑎᑕᐅᓪᓗᑎᒡᓗ 

ᐹᕙᓐᓛᓐᑯᓐᓂᑦ. 2024-ᒥ ᐹᕙᓐᓛᓐᑯᑦ ᓂᕆᐅᒃᑐᑦ ᐱᓕᕆᖃᑎᖃᕐᓂᐊᕐᓂᖏᓐᓂᒃ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ ᓯᕗᕙᕆᐊᖅᑕᐅᖁᓪᓗᒍ ᐃᓄᐃᑦ 

ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ ᑕᒪᐅᓐᓅᖓᔪᓄᓪᓗ ᐱᖅᑯᓯᒃᑯᑦ, 

ᐅᔭᕋᖕᓂᐊᒐᒃᓴᓄᑦ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ ᖃᐅᔨᓴᕐᓃᑦ. ᐊᑕᖏᖅᖢᑎᒃ ᑕᒪᒃᑯᐊ 

ᐱᓕᕆᐊᖑᔪᑦ ᐃᑲᔫᑎᖃᕐᓂᐊᖅᑐᑦ ᑎᑎᕋᖅᑕᐅᓯᒪᓂᕐᔪᐊᖏᓐᓄᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐹᕙᓐᓛᓐᑯᓐᓂᑦ ᐱᕙᓪᓕᐊᑎᑕᐅᓯᒪᔪᑦ ᐅᓪᓗᒥᒨᖓᔪᑦ 

ᐃᓱᒪᒋᔭᐅᓕᓚᐅᖅᑎᓪᓗᒋᑦ ᐱᓕᕆᐊᒥ. 

ᐱᒋᐊᕈᑕᐅᔪᑦᖃᐅᔨᓴᕈᑏᑦ

ᓂᕈᐊᖅᓯᓂᖅ ᐱᒻᒪᕆᐅᒋᔭᐅᔪᑦ
ᐆᒪᔪᖃᖅᑐᑦ ᓇᔪᒐᕐᒥᓂ 

ᐊᒃᑐᐊᖃᑎᒌᖕᓂᖏᓐᓂᒃ (VECs)

ᐊᒃᑐᐃᓂᕐᓂᒃ ᖃᐅᔨᓴᕐᓂᖅ

ᐊᒃᑐᐃᓗᐊᖅᑕᐃᓕᔾᔪᑏᑦ − 
ᐱᓕᕆᐊᑉ ᓴᓇᒪᓂᖓ ᐊᒻᒪ 

ᐊᐅᓚᑦᑎᓂᕐᒧᑦ ᐱᓂᐊᕐᓂᕋᕈᑏᑦ

ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ
ᐸᕐᓇᐅᑏᑦ ᐊᒻᒪ ᐊᑐᓕᖅᑎᑦᑎᓃᑦ

ᐋᖅᑭᒡᕕᖃᐃᓐᓇᖅᑐᒥᒃ
ᐊᐅᓚᑦᑎᓂᖅ

ᐃᓄᐃᑦᖃᐅᔨᒪᔭᑐᖃᖏᑦ
ᐃᓚᓕᐅᔾᔭᐅᓂᖏᑦᐊᒃᑐᐃᓂᕐᓄᑦ
ᖃᐅᔨᓴᕈᑎᓄᑦ

ᐹᕙᓐᓚᓐ ᑕᑯᓐᓇᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᑐᑦᑕᕐᕕᐅᓪᓗᑎ ᑲᔪᓯᑦᑎᐊᖁᓪᓗᒋᑦ ᐸᕐᓇᐃᓃᑦ ᐊᒻᒪ ᐊᐅᓚᓂᖏᑦ ᐱᓕᕆᐊᒥ. ᐃᓄᐃᑦ ᖃᐅᔨᒪᔭᑐᖃᖏᑦ ᓴᖅᑭᔮᖅᑎᑦᑎᔪᖅ ᐃᓄᐃᑦ 

ᖃᐅᔨᒪᓂᖏᓐᓂᒃ ᐃᓕᑎᑦᑎᓂᕐᒧᑦ ᑭᖑᕚᕇᖕᓂᑦ ᑭᖑᕚᕇᖕᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᓴᖅᑭᔮᖅᑎᑦᑎᔪᑦ ᖃᐅᔨᒪᓂᖃᕐᓂᕐᒥᒃ ᐃᓅᖃᑎᒌᒍᓐᓇᕐᓂᕐᒥᒃ ᐃᓅᖃᑎᒌᑦᑎᐊᕐᓂᕐᒥᓪᓗ, 

ᐱᒻᒪᕆᐅᒋᔭᐅᓪᓚᑦᑖᖅᑐᓂᒃ ᓄᓇᕐᔪᐊᕐᒥᓪᓗ ᑕᑯᓐᓇᕐᓂᕐᒥᑦ, ᐊᒻᒪᓗᑦᑕᐅᖅ ᐊᕙᑎᓕᕆᓂᕐᒧᑦ ᖃᐅᔨᒪᓂᕐᒥᒃ. ᐱᒻᒪᕆᐅᔪᖅ ᐹᕙᓐᓛᓐᑯᑦ ᐃᓕᓴᖅᓯᓗᑎᒃ ᑐᑭᓯᐅᒪᓗᑎᒡᓗ ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᕙᖕᒪᖔᑕ, ᑖᒃᑯᐊᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᔭᐅᖃᓯᐅᔾᔭᐅᓗᑎᒃ ᐃᓱᒪᓕᐅᕈᑎᖏᓐᓂᒃ.

ᐱᓗᐊᖅᑐᒥᒃ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᑑᑎᖃᖅᐳᑦ ᖃᐅᔨᓇᓱᒡᓗᑎᒃ ᓇᓛᒎᑦᑎᐊᖕᓂᖏᓐᓂᑦ ᐊᒃᑐᐃᓂᐅᓂᐊᕋᓱᒋᔭᐅᔪᓂᒃ ᒥᒃᓴᐅᓴᐃᓂᕐᒧᑦ ᐊᒃᑐᐊᓂᖏᓐᓄᓪᓗ ᐆᒪᓂᖃᑐᐃᓐᓇᕆᐊᓖᑦ 

ᐆᒪᔪᑦ ᐃᓅᓰᑦ−ᒪᑭᒪᔾᔪᑎᓄᓪᓗ ᐊᒃᑐᐃᓂᐅᓇᔭᖅᑐᑦ ᐱᓕᕆᐊᒥ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᐃᓐᓇᐅᑎᑦᑎᖕᒥᔪᑦ ᐃᓗᓕᖏᓐᓂᑦ ᓴᓇᒪᓂᖏᓐᓄᑦ, ᑲᒪᒋᔭᖃᕐᓂᕐᒥᒃ, ᑐᑭᓕᐅᕆᓂᕐᒥᓪᓗ 

ᖃᐅᔨᔭᐅᔪᓂᒃ ᐱᓕᕆᐊᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓂᑦ ᐊᒻᒪᓗ ᑐᑭᓕᐅᕆᓂᕐᒧᑦ ᐊᑑᑎᖃᕐᓂᖏᓐᓂᒃ ᐸᓚᐅᒪᑎᑦᑎᔾᔪᑏᑦ, ᐊᑑᑎᖃᕐᓗᑎᒡᓗ ᐃᑲᔪᖅᑐᐃᓗᑎᒃ 

ᓇᓗᓇᐃᖅᑕᐅᓗᑎᒃ ᐊᑑᑎᖃᑦᑎᐊᕐᓂᖏᓐᓄᑦ ᐸᓚᐅᒪᑎᑦᑎᔾᔪᑏᑦ. ᐹᕙᓐᓛᓐᑯᑦ ᐱᓕᕆᖃᑎᖃᖅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᕐᕌᒍᓄᑦ ᖁᓕᓄᑦ 

ᐱᕙᓪᓕᐊᑎᑦᑎᓇᓱᐊᖅᖢᑎᒃ ᐱᓕᕆᔾᔪᓯᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓴᕐᓂᐅᔪᓄᑦ, ᒪᓕᒃᖢᑎᒃ ᓄᓘᔮᖕᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᒻᒥᒃ. 

ᑖᓐᓇ ᑲᑐᔾᔨᖃᑎᒌᒐᓱᐊᕐᓂᖅ ᓴᖅᑮᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓂᒃ ᐊᑐᐃᓐᓇᕈᐃᓪᓗᓂ ᑎᑎᖅᑲᑎᒍᑦ ᐃᑲᔪᖅᑐᐃᓂᕐᒥᒃ ᐱᔭᕆᐊᖃᖅᑐᓄᑦ ᓄᓇᕗᒻᒥᑦ ᖃᐅᔨᓴᖅᑐᓕᕆᔨᒃᑯᑦ 

ᖃᐅᔨᓴᕐᕕᐊᓄᑦ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᑖᕈᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐃᓚᐅᓂᖏᓐᓄᓪᓗ 2015/2016 ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᓯᓐᓈᖅᖢᑎᒃ 

ᑲᑎᒪᑎᓪᓗᒋᑦ 2019−ᒥᓪᓗ ᓄᓇᓕᖕᓂ ᖁᐊᖅᓵᕐᓇᕈᓐᓇᖅᑐᓄᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓪᓗᑎᒃ. ᖃᐅᔨᔭᐅᔪᑦ ᑖᒃᑯᓇᙵᑦ ᐱᓕᕆᐊᖑᔪᓂᒃ ᐃᓚᓕᐅᔾᔭᐅᖏᓐᓇᖃᑦᑕᖅᓯᒪᕗᑦ 

ᐹᕙᓐᓛᓐᑯᑦ ᐊᕙᑎᒧᑦ ᐊᒃᑐᐃᓂᕐᒧᑦ ᐅᓂᒃᑳᖏᓐᓄᑦ, ᐊᑐᐃᓐᓇᕈᖅᑎᑕᐅᓪᓗᑎᒡᓗ ᐃᓚᒋᔭᐅᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᔪᓄᑦ ᐊᒻᒪ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᖅᑐᓄᑦ ᑲᔪᓯᓂᐅᔪᓄᑦ. 

ᐹᕙᓐᓛᓐᑯᑦ ᐃᒪᐃᖃᑦᑕᖅᓯᒪᔪᑦ ᐊᒻᒪ ᑲᔪᓯᓂᐊᖅᖢᑎᒃ ᐃᓱᒪᒋᖃᓯᐅᔾᔨᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᒃ ᖃᐅᔨᓴᖅᑎᓪᓗᒋᑦ ᑕᒻᒪᖅᓯᒪᙱᒃᑲᓗᐊᕐᒪᖔᑕ ᐊᒃᑐᖅᑕᐅᓂᖏᓐᓄᑦ 

ᓇᓚᐅᑦᑖᖅᑕᐅᔪᑦ, ᓴᓇᑎᓪᓗᒋᑦ ᐅᕝᕙᓘᓐᓃᑦ ᑐᑭᓕᐅᕆᑎᓪᓗᒋᑦ ᐊᑑᑎᖃᑦᑎᐊᕐᓂᖏᓐᓄᑦ ᐊᒃᑐᐃᓗᐊᖅᑕᐃᓕᒪᑎᑦᑎᓂᕐᒧᑦ ᐱᓕᕆᐊᓂ, ᐊᒻᒪ ᐋᖅᑭᒋᐊᖅᑕᐅᔭᕆᐊᖃᕐᓂᖏᓐᓄᑦ ᑕᒪᒃᑯᐊ 

ᐱᓕᕆᐊᑦ ᐱᖃᓯᐅᑎᓪᓗᒋᑦ, ᑭᓯᐊᓂ ᑭᒡᓕᐅᙱᑦᑐᑦ ᑕᒪᒃᑯᐊ, ᐃᓅᓰᑦ−ᒪᑭᒪᔾᔪᑎᓄᑦ ᐃᓗᓕᖏᑦ, ᓲᕐᓗ ᐃᓄᖕᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐃᓂᖅ. ᐹᕙᓐᓛᓐᑯᑦ ᐊᒥᓱᒐᓚᖕᓂᒃ 

ᐱᓕᕆᐊᒃᓴᓂᒃ ᐊᓯᔾᔩᓯᒪᓕᖅᑐᑦ ᐱᓕᕆᐊᒥ ᓴᖅᑭᓯᒪᓪᓚᕆᒃᑐᑦ ᑖᒃᑯᓇᙵᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓴᖃᑎᒌᒍᑕᐅᓯᒪᔪᓂᑦ ᐊᒻᒪᓗ ᑲᑎᒪᖃᑎᖃᖃᑦᑕᕐᓂᕐᒥ ᐃᓄᖕᓂᑦ. 

ᐃᓚᓕᐅᔾᔨᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ



ᐃᓕᓐᓂᐊᖅᑐᓕᕆᓂᖅ 
ᐊᒻᒪᓗ ᐱᓕᒻᒪᒃᓴᐃᓂᖅ
ᐹᕙᓐᓛᓐᑯᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓪᓗ ᐃᑲᔪᖅᑐᐃᖏᓐᓇᖅᑐᑦ ᓄᓘᔮᖕᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᖃᑎᒌᒍᒻᒥᒃ ᕿᑭᖅᑕᓂ ᐱᓕᒻᒪᒃᓴᓂᕐᒧᑦ 

ᐊᔪᕈᓐᓃᖅᑕᐅᕙᒃᑐᓄᓪᓗ ᐃᖅᑲᓇᐃᔮᓄᑦ ᐱᓕᕆᖃᑎᒌᖕᓂᖅ (Q-STEP) ᐃᓄᐃᑦ ᐱᓕᒻᒪᒃᓴᑎᑕᐅᓂᖏᓐᓄᑦ ᐱᕙᓪᓕᐊᑎᑕᐅᓂᖏᓐᓄᓪᓗ ᐃᓕᓐᓂᐊᒐᒃᓴᑦ. ᑮᓇᐅᔭᖃᖅᑎᑕᐅᓪᓗᓂ 

ᒐᕙᒪᖏᓐᓂ ᑲᓇᑕᒥ, ᑮᓇᐅᔭᑦ ᐃᑲᔪᖅᑐᐃᔪᒪᓂᑐᐃᓐᓇᓂᒃᑯᓪᓗ ᐹᕙᓐᓛᓐᑯᓐᓂ,  ᑖᓐᓇ ᐱᒋᐊᖅᑕᐅᓇᓱᐊᖅᑐᑦ ᑐᕌᒐᖃᖅᑐᑦ ᓴᓇᔨᓪᓚᑦᑖᖑᓇᓱᖕᓂᕐᒧᑦ ᒪᓕᒃᑕᐅᔪᒃᓴᑦ ᐊᒻᒪᓗ ᐊᒃᑐᐊᔪᑦ 

ᐱᓕᒻᒪᒃᓴᓂᕐᒧᑦ ᐃᖅᑲᓇᐃᔮᒃᓴᓄᓪᓗ ᐱᒋᐊᖅᑕᐅᓇᓱᒃᑐᓄᑦ ᐃᓕᓐᓂᐊᖅᓯᓐᓈᕐᓗᑎᒃ ᐃᖅᑲᓇᐃᔭᕐᓗᑎᒃ ᓄᓘᔮᖕᓂ ᐱᓕᕆᐊᒥ. ᑮᓇᐅᔭᖃᖅᑎᑦᑎᓃᑦ ᐃᑲᔫᑎᖃᖅᑐᑦ ᐃᑲᔪᖅᑐᖅᑕᐅᖁᓪᓗᒋᑦ 

ᓄᓇᓕᖕᓃᓪᓗᓂ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥ 
ᐃᓕᓐᓂᐊᕐᓂᖅ ᐃᓚᐅᔪᑦ (ᐃᒃᓗᓕᒃ 2023)

ᐊᑭᓕᒐᒃᓴᓄᑦ ᐊᒃᑐᐊᓂᓕᖕᓄᑦ ᐱᓕᒻᒪᒃᓴᓂᕐᒧ, ᑮᓇᐅᔾᔭᒃᓵᓄᑦ, ᑐᔪᕐᒥᕕᖕᓄᑦ, ᐊᐅᓪᓚᖃᑦᑕᕐᓂᕐᒧᓪᓗ. 

ᑖᓐᓇ ᐱᓕᕆᐊᖅ ᐱᒋᐊᓚᐅᖅᑐᑦ ᕖᕝᕗᐊᕆ 2022-ᒥ, ᐅᓪᓗᒃᓴᖃᖅᖢᓂᓗ ᑲᔪᓯᓗᓂ ᒫᔾᔨ 31, 

2028-ᒧᑦ. ᑐᕌᒐᐅᔪᖅ ᐃᖅᑲᓇᐃᔭᓕᖅᑎᑦᑎᓗᑎᒃ ᐊᑕᐃᓐᓇᓕᕐᓗᑎᒡᓗ 16 ᐃᓄᐃᑦ 

ᐃᓕᓐᓂᐊᖅᓯᓐᓈᕐᓗᑎᒃ ᐃᖅᑲᓇᐃᔭᕐᓗᑎᒃ ᐊᔾᔨᒌᙱᑦᑐᓂ ᓴᓇᕝᕕᐅᔪᓂ, ᐃᓱᓕᔾᔪᑕᐅᓇᓱᐊᖅᑐᑦ 

ᑖᒃᑯᐊ ᐃᓕᓐᓂᐊᖅᓯᓐᓈᖅᖢᑎᒃ ᐃᖅᑲᓇᐃᔭᖅᑐᑦ ᐱᔭᕇᖅᓯᓗᑎᒃ ᐱᓕᒻᒪᒃᓴᓂᖏᓐᓂᒃ 

ᓯᕗᕙᕆᐊᕈᓐᓇᖅᓯᓗᑎᒃ ᐃᓅᓯᓕᒫᖅ ᐃᖅᑲᓇᐃᔮᖑᔪᓐᓇᖅᑐᓄᑦ ᐅᔭᕋᖕᓂᐊᕐᓂᕐᒥ ᓴᓇᕝᕕᐅᔪᓂ 

ᓴᓇᔨᒻᒪᕆᐅᓂᕐᒧᑦ.  

2023-ᒥ, ᐹᕙᓐᓛᓐᑯᑦ ᓴᖅᑮᕙᓪᓕᐊᑎᑦᑎᓕᓚᐅᖅᑐᑦ ᐊᐅᓚᑦᑎᔩᑦ ᐃᓄᐃᑦ 

ᓯᕗᓕᖅᑎᙳᖅᐸᓪᓕᐊᓂᕐᒧᑦ ᐃᓕᓐᓂᐊᒐᒃᓴᒥᒃ ᑎᓴᒪᓂᒃ (4) ᐃᓚᐅᔪᖃᖅᖢᓂ. ᐃᓱᒪᑐᓯᒪᔪᖅ, 

ᐱᖅᑯᓯᕐᒥᒃ ᑐᙵᕕᖃᖅᖢᓂ ᐃᓕᓐᓂᐊᒐᒃᓴᖅ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐱᕕᒃᓴᖃᖅᑎᑦᑎᔪᖅ 

ᓯᕗᕙᕆᐊᕈᓐᓇᖅᖢᑎᒃ ᓯᕗᓕᖅᑎᐅᓂᕐᒧᑦ ᐃᖅᑲᓇᐃᔮᓂᒃ ᑲᒻᐸᓂᐅᔪᒥ. ᐃᓄᐃᑦ 

ᓯᕗᓕᖅᑎᙳᖅᐸᓪᓕᐊᓂᕐᒧᑦ ᐃᓕᓐᓂᐊᒐᒃᓴᖅ ᐃᓚᓕᐅᔾᔨᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 

ᐃᓄᐃᑦ ᐊᕐᕌᒎᑉ ᐃᓚᐃᓐᓇᖓᓂ ᐅᓪᓗᖅᓯᐅᑎᒥᒃ, ᐊᑐᖅᑕᐅᓂᖓᓄ ᐃᓄᒃᑎᑐᑦ. ᐃᓕᓐᓂᐊᒐᒃᓴᖅ 

ᒪᓕᒃᑐᖅ “70-20-10 ᐋᖅᑭᒃᓯᒪᓂᕐᒥᒃ” ᐃᓐᓇᕐᓄᑦ ᐃᓕᓐᓂᐊᕐᑎᓄᑦ - 70%-ᖓ ᐃᓕᓐᓂᐊᒐᒃᓴᒥ 

ᐃᓚᐅᑎᑦᑎᔪᖅ ᐃᖅᑲᓇᐃᔭᖅᑎᒥᒃ ᒪᓕᑲᑕᖃᒃᑕᕐᓂᕐᒥᒃ, 20%-ᖓ ᐱᖃᓯᐅᔾᔨᔾᓗᓂ 

ᐱᔭᕆᐅᖅᓴᑎᑕᐅᓂᕐᒥᒃ ᐊᒻᒪᓗ ᐃᓅᖃᑎᒌᒋᐅᖅᓴᑎᑕᐅᓂᕐᒥᒃ, ᐊᒻᒪ 10%-ᖓ ᐃᓕᓐᓂᐊᒐᒃᓴᒥ 

ᐱᓕᕆᐊᒃᓴᑦ ᐱᓕᒻᒪᒃᓴᓃᓪᓗ. 

ᐃᓄᐃᑦ ᐱᓕᒻᒪᒃᓴᑎᑕᐅᓂᖏᑦ 2023-ᒥ ᑲᑎᖢᒋᑦ 34,450-ᐅᓚᐅᖅᑐᑦ, ᓇᓕᒧᑦᑐᑦ 29.9%-ᒥᑦ 

ᑲᑎᖢᒋᑦ ᐱᓕᒻᒪᒃᓴᑎᑕᐅᔪᑦ ᐹᕙᓐᓛᓐᑯᓐᓂ. 



ᐊᕐᕌᒍᑕᒪ ᐅᓂᒃᑳᓕᐅᕆᐊᖃᖅᑐᑦ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005-ᒥ. ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᑐᐃᓐᓇᕈᐃᓲᖅ ᑐᓴᐅᒪᔾᔪᑎᓂᒃ ᖃᓄᖅ ᐹᕙᓐᓛᓐᑯᑦ 

ᑎᑭᐅᒪᖕᒪᖔᑕ ᑕᐃᒎᓯᕐᓄᑦ ᐊᒻᒪᓗ ᒪᓕᒋᐊᓕᖕᓄᑦ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005 ᐊᒻᒪᓗ ᐱᓕᕆᓂᕆᔭᖏᑦ ᑖᒃᑯᓄᖓᔅᓴᐃᓐᓇᖅ. ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 

ᐊᒃᑐᐊᔪᑦ ᓴᓇᔭᐅᓂᒃᓴᖓᓄᑦ ᐊᒻᒪᓗ/ᐅᕝᕙᓘᓐᓃᑦ ᐊᐅᓚᓂᒃᓴᖓᓄᑦ ᐃᒃᐱᑭᑦᑐᕐᔪᐊᓕᕆᓂᖅ ᐊᖏᖅᑕᐅᓯᒪᔪᒥ ᐱᓕᕆᐊᒥ (ᓲᕐᓗ ᓂᒋᐊᓄᑦ ᐅᓯᑲᖅᑕᕐᓂᕐᒧᑦ ᐊᖅᑯᑎ 

ᐃᓗᓕᖃᖅᑐᑦ ᓂᒋᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂᒃ ᐃᒃᐱᑭᑦᑐᕐᔪᐊᓂᓗ ᑐᓚᒃᑕᕐᕕᒃᓴᒧᑦ) ᐊᑑᑎᖃᓚᐅᙱᑦᑐᑦ 2023-ᒥ. 2023-ᒥ ᒪᓕᖕᓂᕐᒧᑦ 

ᐱᓕᕆᓂᖏᑦ ᑐᕌᒐᖃᓚᐅᖅᑐᖅ ᑖᒃᑯᓄᖓ ᐊᒃᑐᐊᔪᓄᑦ ᐅᐊᖕᓇᖓᒍᑦ ᐅᓯᑲᖅᑕᖅᑏᑦ ᐊᖅᑯᑖᓄᑦ (ᐅᔭᕋᖕᓂᐊᕐᕕᒃ, ᐅᓯᑲᖅᑕᖅᑏᑦ ᐊᖅᑯᑖ ᕿᙳᐊᓂᓗ ᑐᓚᒃᑕᕐᕕᖕᒧᑦ). 

ᐊᒃᑐᐊᓂᓖᑦ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ ᐱᒋᐊᖅᑎᑕᐅᒍᑎᒃ ᐊᑐᕐᓗᑎᒃ ᓴᓇᔭᐅᓂᖓ ᐃᒃᐱᑭᑦᑐᕐᔪᐊᓕᕆᓂᖅ ᐊᖏᖅᑕᐅᓯᒪᔪᒥ ᐱᓕᕆᐊᒥ, ᒪᓕᑦᑎᐊᕐᓂᕐᒧᑦ 

ᐱᓕᕆᓂᖏᑦ ᐃᓱᒪᒋᖃᓯᐅᔾᔨᓂᐊᖅᑐᑦ ᑕᒪᐃᓐᓂᓗᒃᑖᖅ ᑕᐃᒎᓯᕐᓂᒃ ᒪᓕᒋᐊᓕᖕᓂᓪᓗ ᐊᑐᖅᑐᓂᒃ ᐊᑕᖏᖅᖢᒋᑦ ᐊᖏᖅᑕᐅᓯᒪᔪᓂ ᐱᓕᕆᐊᑉ ᐃᓗᓕᖏᓐᓄᑦ. 

ᐊᕐᕌᒍᑕᒫᑦ ᐅᓂᒃᑳᑦ ᓴᖅᑮᓯᒪᖕᒥᔪᑦ ᐱᕕᒃᓴᖃᖅᑎᑦᑎᓪᓗᑎᒃ ᐅᖃᖃᑎᒌᖕᓂᕐᒧᑦ ᐱᓕᕆᐊᒥ ᐱᓕᕆᓂᕐᓂᒃ ᐊᑐᓵᖅᑐᓂ ᐅᓪᓗᖅᓯᐅᑏᑦ ᐊᕐᕌᒍᖓᓂ ᐊᒻᒪᓗ 

ᓇᓗᓇᐃᔭᐃᓪᓗᑎᒃ ᑭᓱᑦ ᓂᕆᐅᒋᔭᐅᓂᐊᕐᒪᖔᑕ ᐊᒡᒋᖅᑐᒧᑦ ᐊᕐᕌᒍᒧᑦ. ᐱᔭᕇᖅᓯᒪᔪᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑕᑯᔭᐅᔪᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᑭᒃᑯᓕᒫᓄᑦ ᑎᑎᕋᖅᑕᐅᓯᒪᕝᕕᖓᓂ. 

ᐊᑕᖏᖅᓯᒪᔪᓄᑦ, ᐹᕙᓐᓛᓐᑯᑦ ᒪᓕᑦᑎᐊᖅᓯᒪᔪᑦ ᐱᑕᖃᕆᐊᓕᖕᓄᑦ ᑕᐃᒎᓯᕐᓄᑦ ᒪᓕᒋᐊᓕᖕᓄᓪᓗ ᐱᓕᕆᐊᒧᑦ ᓂᒋᐊᒍᑦ ᐅᓯᑲᖅᑕᖅᑏᑦ ᐊᖅᑯᑖᒍᑦ. ᐹᕙᓐᓛᓐᑯᑦ 

96%-ᒥᒃ ᒪᓕᑦᑎᐊᖅᓯᒪᔪᑦ 190 ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ ᐊᒃᑐᐊᔪᑦ ᐱᓕᕆᐊᒧᑦ 2023-ᒥ. ᑖᓐᓇ ᒪᓕᑐᐃᓐᓇᖅᑐᑦ ᐊᕐᕌᒎᓯᒪᔪᓄᑦ. ᐋᕙᓐᓛᓐᑯᑦ ᐱᓕᕆᖃᑎᖃᖅᑐᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᑐᑭᓯᑦᑎᐊᒃᑲᓐᓂᕈᒪᓪᓗᑎᒃ ᖃᓄᖅ ᑲᒪᒋᔭᐅᔭᕆᐊᖃᕐᒪᖔᑕ ᑕᐃᒎᓰᑦ ᒪᓕᒋᐊᓖᓪᓗ ᐱᓕᕆᐊᒃᓴᖃᖃᑎᒌᒍᑕᐅᔪᑦ ᐊᓯᖏᓐᓄᑦ 

ᑎᒥᐅᔪᓄᑦ, ᒪᓕᒋᐊᓪᓚᒃᑲᓐᓂᐅᔭᓕᖁᓪᓗᒋᑦ ᑕᒪᒃᑯᓄᖓ ᑕᐅᒎᓰᑦ ᒪᓕᒋᐊᓕᖕᓄᓪᓗ. 

2023 ᒪᓕᑦᑎᐊᕐᓂᕐᒧᑦ 
ᐱᓕᕆᓂᖏᓐᓂ

ᐱᓕᕆᐊᒥᒃ ᐱᔪᓐᓇᐅᑎᒧᑦ ᒪᓕᒃᑕᐅᓂᖏᑦ

ᒪᓕᖏᑦᑐᖅ ᐊᑐᖏᑦᑐᖅᒪᓕᑦᑎᐊᕐᓂᖅ ᐱᕙᓪᓕᐊᔪᑦ

ᓇᐃᓈᖅᓯᒪᔪᑦ ᓄᓘᔮᓕᕆᔨᒃᑯᑦ 2023−ᒥ 
ᐊᐅᓚᓐᓂᕆᓚᐅᖅᑕᖏᑦ ᐱᓕᕆᐊᑉ ᐱᔪᓐᓇᐅᑎᖓ

005 ᒪᓕᒋᐊᖃᖅᑕᖏᓐᓂ ᐅᖃᐅᓯᓕᒃ 



2023 ᐅᒥᐊᕐᔪᐊᖃᕐᓇᒥ 
ᐱᓕᕆᓃᑦ
2023-ᒥ, ᐹᕙᓐᓛᓐᑯᑦ ᐱᒋᐊᓚᐅᖅᑐᑦ ᐅᒥᐊᕐᔪᐊᖃᕐᓇᒥ ᐱᓕᕆᓂᕐᓂᒃ ᐃᓚᖏᑦ ᐱᑕᖃᕆᐊᓖᑦ ᑎᑭᑕᐅᒍᑎᒃ ᑭᓯᐊᓂ. ᐱᖃᓯᐅᑎᓪᓗᒍ ᐊᖅᑯᑎᖃᐃᓐᓇᕐᓂᖅ 3/10 

ᓯᑯᖃᕐᓂᕐᒥ ᑕᐅᕘᓇᓗᒃᑖᖅ ᐅᐊᖕᓇᖓᓄᑦ ᐅᒥᐊᕐᔪᐊᑦ ᐊᖅᑯᑖᒍᑦ ᐊᒻᒪ ᓇᓗᓇᐃᖅᑕᐅᓗᓂ ᒥᑦᑎᒪᑕᓕᖕᒥ ᓯᓈᖓ ᒪᑐᔭᐅᓯᒪᓕᕐᓂᖓᓂᒃ. ᐹᕙᓐᓛᓐᑯᑦ 

ᑐᕙᐃᔭᐃᕙᙱᑦᑐᑦ ᐊᒻᒪ ᑕᐃᒪᐃᓐᓂᖓᓄᑦ ᐱᔾᔪᑕᐅᔪᑦ ᐊᔾᔨᒌᖃᑦᑕᙱᑦᑐᑦ ᓯᓚᐅᑉ ᖃᓄᐃᓕᖓᓂᖏᑦ ᐊᑐᓂ ᐅᒥᐊᕐᔪᐊᖃᕐᓇᒥ. 2023-ᒥ, ᓯᑯᐃᔭᓕᕐᓂᖅ 

ᐊᑐᖅᑕᐅᓚᐅᖅᑐᑦ 10 ᐅᓪᓗᑦ ᑭᖑᕙᖅᓯᒪᓪᓗᓂ ᐊᕌᓂᓂᐅᓚᐅᖅᑐᒥᑦ, ᓄᖅᑲᖅᑎᑦᑎᓪᓗᓂ ᐱᒋᐊᕐᓂᖓᓂᒃ ᐅᒥᐊᕐᔪᐊᖃᕐᓇᒥ. ᐹᕙᓐᓛᓐᑯᑦ ᑲᔪᓯᑎᑦᑎᓯᒪᔪᑦ ᑕᕆᐅᒥ 

ᐸᓚᐅᒪᑎᑦᑎᓇᓲᑎᓂᒃ 2023-ᒥ ᐅᒥᐊᕐᔪᐊᖃᕐᓇᒥ, ᐊᒻᒪ ᖁᕕᐊᓱᒃᖢᑎᒃ ᑖᒃᑯᐊ ᑲᑐᔾᔨᖃᑎᒌᑦ ᐅᑭᐅᖅᑕᖅᑐᒥ ᓄᒃᑕᖅᑎᑦ ᐅᒥᐊᕐᔪᐊᒃᑯᑦ ᐊᐅᓚᑦᑎᔨᖏᑦ (AECO) 

ᒪᓕᖕᓂᖏᓐᓂᒃ ᐹᕙᓐᓛᓐᑯᑦ ᓯᕗᒃᑲᖅᑕᖅᑕᖏᓐᓂᒃ ᐊᒻᒪᓗ ᐊᑐᓕᖅᑎᑦᑎᓯᒪᓪᓗᑎᒃ ᓱᒃᑲᓕᓂᕐᒧᑦ ᑭᒡᓕᐅᔪᓂᒃ ᑕᓯᐅᔭᒥ. 

ᐹᕙᓐᓛᓐᑯᑦ ᓴᖅᑮᓯᒪᔪᑦ ᐊᑐᖅᑕᐅᓂᖏᓐᓄᑦ ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᓂᒃ 2022-ᒥ, ᐅᒥᐊᕐᔪᐊᑦ ᐃᖏᕐᕋᖃᑦᑕᖅᖢᑎᒃ ᑲᑎᙵᐅᖅᖢᑎᒃ 

ᒪᕐᕉᓗᒃ (2) ᐅᖓᑖᓄᓪᓘᓐᓃᑦ ᐅᒥᐊᕐᔪᐊᖃᕐᓇᓗᒃᑖᒥ, ᓂᐱᖃᓗᐊᖁᓇᒋᑦ ᐃᒫᓂ ᓂᐲᑦ ᑐᓵᔭᐅᔪᓐᓇᖅᑐᑦ. ᖄᒃᑲᓐᓂᐊᒍᑦ, ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ 

ᐊᑕᐅᑦᑎᒃᑰᖅᑐᑦ ᐱᑕᖃᕈᓐᓃᖅᑎᑦᑎᕝᕙᓪᓕᖅᓯᒪᔪᖅ ᑕᑯᖃᑦᑕᐅᑎᓂᐅᑐᐃᓐᓇᕆᐊᓕᖕᓂᒃ ᐊᖑᓇᓱᒃᑎᓂᒃ ᐊᒻᒪᓗ ᑭᒡᓕᓕᖅᑕᐅᓯᒪᖁᓪᓗᒋᑦ ᓄᓇᓕᖕᓂ 

ᑕᑯᔭᐅᖃᑦᑕᕐᓂᖏᑦ ᐅᒥᐊᕐᔪᐊᑦ ᐅᒥᐊᕐᔪᐊᖃᕐᓇᐅᑎᓪᓗᒍ. ᐊᑐᖅᑕᐅᓂᖏᑦ ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᑦ 

ᐅᓄᕈᓐᓃᖅᑎᑦᑎᕝᕚᓪᓕᖅᓯᒪᕕᒡᔪᐊᖅᑐᑦ ᖃᔅᓯᐅᓂᖏᓐᓄᑦ ᐅᒥᐊᕐᔪᐊᑦ 

ᐅᑎᖅᑕᖅᑐᑦ (ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᑦ 

ᐃᓛᒃᑯᖅᑐᓄᓪᓗ) 22%-ᒥᒃ 2023-ᒥ, ᖃᓄᐃᓐᓂᖅᓴᐅᓂᖏᑦ ᑕᑯᓪᓗᒋᑦ 

ᖃᔅᓯᐅᓂᖏᓐᓄᑦ ᐅᒥᐊᕐᔪᐊᑦ ᑕᑯᔭᐅᓇᔭᓚᐅᖅᑐᑦ ᐅᒥᐊᕐᔪᐊᑦ 

ᐃᓛᒃᑰᖅᑕᕐᓗᑎᒃ ᐃᖏᕐᕋᖃᑦᑕᓚᐅᕈᑎᒃ. 

ᐹᕙᓐᓛᓐᑯᑦ ᐅᒥᐊᕐᔪᐊᖃᕐᓇᖓ ᐱᒋᐊᓚᐅᖅᑐᑦ ᐋᒡᒋᓯ 9, 2023-ᒥ, ᒪᕐᕉᒃ 

(2) ᓯᑲᐅᒃ ᐊᒻᒪᓗ ᐅᖅᓱᐊᓗᒃᑕᐅᑎ ᐃᓯᖅᖢᑎᒃ ᑕᕆᐅᒥ ᓄᓇᓂ 

ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒧᑦ. ᐊᑯᓂᐅᓂᖓ 2023-ᒥ 

ᐅᒥᐊᕐᔪᐊᖃᕐᓇᖅ 83-ᓄᑦ ᐅᓪᓗᓅᓚᐅᖅᑐᖅ, ᐱᓕᕆᐊᒥ ᐅᒥᐊᕐᔪᐊᓗᒃᑖᑦ 

ᐊᐅᓪᓚᖅᓯᒪᓕᖅᖢᑎᒃ ᑕᕆᐅᒥ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ 

ᐅᑐᐱᕆ 31, 2023-ᒥ. ᐊᖏᖅᑕᐅᓯᒪᔪᑎᒍᑦ ᐹᕙᓐᓛᓐᑯᑦ 

ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᖓᒍᑦ (SOP), 

ᐹᕙᓐᓛᓐᑯᑦ ᐱᔪᓐᓇᖅᑎᑕᐅᔪᑦ ᐅᓯᑲᖅᑕᕐᓗᑎᒃ ᑎᑭᓪᓗᒍ 6 ᒥᓕᐊᓐ ᑕᓐᓯᓂᒃ 

ᓴᕕᒃᓴᓂᒃ ᐊᕐᕌᒍᒧᑦ ᑎᑭᓪᓗᒍ ᑎᓯᐱᕆ 2024-ᒧᑦ (ᐊᒻᒪ ᕿᒻᒪᑯᑦ 900,00 

ᑕᓐᓯᑦ ᓴᕕᒃᓴᑦ ᐅᒥᐊᕐᔪᐊᖃᕐᓇᐅᓚᐅᖅᑐᒥ). 2023-ᒥ 6.1 ᒥᓕᐊᓐ 

ᑕᓐᓯᐸᓗᐃᑦ ᓴᕕᒃᓴᑦ ᐊᐅᓪᓚᖅᑎᑕᐅᓚᐅᖅᑐᑦ, ᐊᑐᖅᖢᑎᒃ 75-ᓂᒃ ᓴᕕᒃᓴᓂᒃ 

ᐅᓯᔪᒃᓴᓂᒃ ᐅᒥᐊᕐᔪᐊᓂᒃ. 



ᐊᕐᕌᒎᓯᒪᔪᑐᑦ, ᓂᒡᓚᓱᒐᔪᖕᓂᖓᓄᑦ ᐃᓕᖅᑯᓯᐅᒐᔪᒃᑐᑦ 2023-ᒥ ᐊᔾᔨᐸᓗᒋᓯᒪᔭᖏᑦ 

ᐃᓕᖅᑯᓯᐅᕙᒃᑐᓄᑦ ᓯᓚᒧᑦ ᑎᑎᖅᑲᖁᑎᐅᒐᔪᒃᑐᓄᑦ ᓄᓇᖁᑖᓂ. ᓂᒡᓚᓱᓛᖑᓯᒪᔪᖅ ᓯᕗᓪᓕᕐᓂ 

ᑕᖅᑭᓂ ᐊᕐᕌᒍᒥ (ᔮᓄᐊᕆ ᕖᕝᕗᐊᕆᓗ), ᐊᒻᒪ ᑖᒃᑯᐊ ᓂᒡᓚᓱᖕᓂᖅᓴᐅᓪᓗᑎᒃ ᓯᓚᒧᑦ 

ᑎᑎᖅᑲᖁᑕᐅᒐᔪᒃᑐᓄᑦ. ᐊᕐᕌᒍᖓᓂ, ᐅᔭᕋᖕᓂᐊᕐᕕᖕᒥ ᓂᒡᓚᓱᖕᓃᑦ ᐅᖅᑰᓂᖅᓴᐅᕌᕐᔪᒃᓯᒪᔪᑦ 

ᓯᓚᒧᑦ ᑎᑎᖅᑲᖁᑕᐅᒐᔪᒃᑐᓂᑦ. ᐆᓇᕐᓂᖃᓛᖑᓪᓗᓂ ᔪᓚᐃᒥ. ᑎᑎᖅᑲᖁᑏᑦ 

ᐃᓕᖅᑯᓯᕆᕙᒃᑕᖏᑦ ᒪᓕᑐᐃᓐᓇᖅᑐᑦ ᐊᕐᕌᒎᓯᒪᔪᓂ. 

ᐊᓂᖅᓵᖅᐊᒃᑕᑦᑎᓐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᑎᐱᖃᙱᑦᑐᑦ ᑐᖁᓐᓇᖅᑐᑦ (SO2) ᐊᒻᒪᓗ 

ᐳᓪᓚᖅ ᑕᖅᓴᖃᙱᑦᑐᖅ ᑎᐱᖃᙱᑦᑐᖅ (NO2) ᐱᓕᕆᐊᖑᕙᓪᓕᐊᖏᓐᓇᖅᑐᑦ ᐅᔭᕋᖕᓂᐊᕐᕕᖕᒥ 

ᕿᙳᐊᓂᓗ ᑐᓚᒃᑕᕐᕕᖕᒥ. ᖃᐅᔨᔭᐅᔪᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ ᓇᓗᓇᐃᖅᓯᔪᑦ 

ᐱᑕᖃᐅᕐᓂᖏᑦ ᑐᖔᓃᑦᑐᑦ ᓄᓇᕗᒻᒥ ᐊᓂᖅᓵᖅᐸᒃᑕᑦᑕ ᖃᓄᐃᑦᑑᓂᖓᓄᑦ ᐊᑐᖅᑕᐅᒐᔪᒃᑐᑦ 

ᑎᐱᖃᙱᑦᑐᑦ ᑐᖁᓐᓇᖅᑐᑦ (SO2) ᐊᒻᒪᓗ ᐳᓪᓚᖅ ᑕᖅᓴᖃᙱᑦᑐᖅ ᑎᐱᖃᙱᑦᑐᕐᒧᑦ (NO2).

ᐱᑕᖃᐃᓐᓇᖅᑐᑦ ᐳᔪᕋᖅ ᓯᐊᒻᒪᒃᐸᓪᓕᐊᓂᖓᓄᑦ ᖃᐅᔨᓴᖅᐸᓪᓕᐊᖏᓐᓇᕐᓃᑦ 

ᓴᖅᑭᔮᖅᑎᑦᑏᓐᓇᖅᑐᑦ ᑕᒪᒃᑯᐊ ᐃᓃᑦ ᐳᔪᕋᕐᒥᒃ ᓯᐊᒻᒪᒃᐸᓪᓕᐊᕝᕕᐅᔪᑦ ᑭᒡᓕᖃᖅᑐᑦ 

ᐃᓗᐊᓂᑐᐊᐸᓗᒃ 1,000 ᒦᑕᑦ ᐱᓕᕆᕝᕕᐅᔪᒥ ᐱᕙᓪᓕᐊᕝᕕᐅᔫᑉ ᐃᓂᐊᓂ (PDA) ᐊᒻᒪᓗ 

ᓯᐊᒻᒪᒃᐸᓪᓕᐊᔪᓐᓃᖅᐸᓪᓕᐊᓪᓗᓂ ᐅᖓᓯᒡᓕᕙᓪᓕᐊᓪᓗᓂ ᐱᓕᕆᐊᒥᑦ. ᐳᔪᕋᖅ ᓯᐊᒻᒪᖃᑦᑕᖅᑑᑉ 

ᐊᔾᔨᙳᐊᖏᓐᓂᒃ ᕿᒥᕐᕈᓃᑦ ᐊᑐᖅᑕᐅᖃᑦᑕᖅᓯᒪᖕᒥᔪᑦ ᒥᒃᓴᐅᓴᒃᑕᐅᓇᓱᒃᑎᓪᓗᒍ ᐳᔪᕋᖅ 

ᓯᐊᖅᒪᖃᑦᑕᖅᑑᑉ ᐊᖏᓂᖓ ᐱᓕᕆᕝᕕᐅᔪᒥ 2020-ᒥᓂᑦ. 

ᐃᓕᖅᑯᓯᕆᕙᒃᑕᖓ ᐳᔪᕋᐅᑉ ᓯᐊᒪᒃᐸᓪᓕᐊᔫᑉ ᐊᖏᓂᖓ ᓄᓇᒥ ᐊᔾᔨᐸᓗᒋᓯᒪᔭᖓ 2014-ᒥ 

2023-ᒧᑦ ᐃᓂᓗᒃᑖᓄᑦ, ᐱᑕᖃᕐᔪᐊᓛᖑᓪᓗᓂ ᖃᓂᒋᔮᓂ ᐱᓕᕆᕝᕕᐅᔫᑉ 

ᐅᖓᓯᒡᓕᕙᓪᓕᐊᓯᒪᓪᓗᓂ ᐅᐊᖕᓇᔮᖓᓄᑦ ᑲᓇᖕᓇᔮᖓᓄᑦ ᑕᐅᕘᓇ ᕿᙳᐊᒍᑦ, ᐱᓇᖕᓇᖓᓄᑦ 

ᐊᒻᒪᓗ ᓂᒋᐊᓄᑦ ᐅᔭᕋᖕᓂᐊᕐᕕᖕᒥ, ᐊᒻᒪ ᓂᒋᖅᐸᓪᓕᐊᓄᑦ ᐱᓇᖕᓇᔮᖓᓄᑦ ᓂᒋᐊᓂ ᐃᑳᕐᕕᖕᒥ 

(ᑭᓛᒥᑕ 78) ᐊᓄᕆᐅᑉ ᐃᓗᐊᕆᔭᖓᒍᑦ ᐊᒻᒪᓗ/ᐅᕝᕙᓘᓐᓃᑦ ᐊᓄᕆᕐᔪᐊᖃᑦᑕᕐᕕᖓᒍᑦ. 

ᐹᕙᓐᓛᓐᑯᑦ ᓈᓴᐅᓯᕆᓯᒪᔪᑦ ᓄᓇᕐᔪᐊᒧᑦ ᐅᖅᑰᓯᕙᓪᓕᐊᔾᔪᑏᑦ ᐃᓯᐊᕿᔪᑦ ᐱᓕᕆᐊᒥ ᐊᕐᕌᒍᑕᒫᑦ 

ᐊᒻᒪᓗ ᐅᓂᒃᑳᑦ ᑕᒪᒃᑯᓄᖓ ᐃᓯᐊᕿᑎᑦᑎᓂᕐᒧᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓄᑦ (ECCC) ᐊᑐᖅᖢᒋᑦ ᓄᓇᕐᔪᐊᒧᑦ ᐅᖅᑰᓯᕙᓪᓕᐊᔾᔪᑎᓄᑦ 

ᐅᓂᒃᑳᓕᐅᕐᓂᕐᒧᑦ ᐱᓕᕆᐊᑦ. ᓈᓴᐅᓯᕆᔾᔪᑏᑦ ᐃᓱᒪᒋᖃᓯᐅᔾᔨᓯᒪᔪᑦ ᐅᖅᓱᐊᓗᖕᒥᒃ ᐊᑐᕐᓃᑦ 

ᐆᒪᖅᑯᑎᖃᕋᓱᖕᓂᕐᒧᑦ ᐊᒻᒪᓗ ᐃᖏᕐᕋᔪᓐᓇᖅᑐᑦ ᐱᖁᑏᑦ ᐱᖃᓯᐅᑎᓪᓗᒋᑦ ᓄᓇᓯᐅᑏᑦ, ᐃᑭᑦᑎᕖᑦ 

ᐊᒻᒪᓗ ᐊᑐᖅᑕᐅᔾᔮᔪᓐᓃᖅᑐᓄᑦ ᐃᒥᕐᒧᑦ ᓴᓗᒻᒪᖅᓴᐃᕝᕖᑦ. ᐹᕙᓐᓛᓐᑯᑦ 

ᖃᐅᔨᓴᖅᐸᓪᓕᐊᖏᓐᓇᖅᑐᑦ ᐊᑐᓕᖅᑎᑦᑎᕙᓪᓕᐊᔾᔪᑎᓂᒡᓗ ᐅᖅᓱᖅᑐᓗᐊᖁᓇᒋᑦ ᐱᓕᕆᐊᒥ 

ᐊᕐᕌᒍᑕᒫᑦ. 

ᐊᓂᖅᓵᖅᐸᒃᑕᑦᑕ ᖃᓄᐃᑦᑑᓂᖓᓂ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

ᖃᐅᔨᓴᖅᐸᓪᓕᐊᖏᓐᓇᕐᓃᑦ 
ᐱᓕᕆᐊᖑᓯᒪᔪᑦ 2023-ᒥ

ᐊᓂᖅᓵᖅᐸᒃᑕᑦᑕ ᖃᓄᐃᑦᑑᓂᖓ
2023-ᒥ ᐱᓕᕆᐊᑦ 

ᐅᔭᕋᖕᓂᐊᕈᓐᓇᐅᑎᒥ ᓈᓴᐅᑎᓕᒃ 
005-ᒥ ᑕᐃᒎᓯᕐᓂ ᒪᓕᒋᐊᓕᖕᓂ

ᒪᓕᖏᑦᑐᖅ
ᐊᑐᖏᑦᑐᖅ

ᒪᓕᑦᑎᐊᕐᓂᖅ
ᐱᕙᓪᓕᐊᔪᑦ

2023-ᒥ, ᐅᑯᐊ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ 
ᐱᓕᕆᐊᖑᓚᐅᖅᑐᑦ ᐊᒃᑐᐊᓂᓖᑦ ᐊᓂᖅᓵᖅᐸᑦᑕᑦᑕ 
ᐊᕙᑖᓂ:

• ᓯᓚᓕᕆᓂᕐᒥᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ

• ᐊᓂᖅᓵᖅᐸᒃᑕᑦᑕ ᖃᓄᐃᑦᑑᓂᖓᓂᒃ 
   ᖃᐅᔨᓴᖅᐸᓪᓕᐊᖏᓐᓇᕐᓃᑦ

• ᐳᔪᕋᖅ ᓯᐊᒻᒪᖃᑦᑕᖅᑐᒥᒃ 
   ᖃᐅᔨᓴᖅᐸᓪᓕᐊᖏᓐᓇᕐᓂᖅ

• ᐃᓯᐊᕿᑎᑦᑎᓂᕐᒧᑦ ᐅᓂᒃᑳᑦ



ᐃᒪᕐᒧᑦ ᐊᒃᑐᐃᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐱᓕᕆᐊᑦ ᑐᕌᒐᖃᖅᑐᑦ 

ᐊᒃᑐᐃᓂᓪᓗᐊᑕᐅᑐᐃᓐᓇᕆᐊᓕᖕᓂᒃ ᐃᒪᑦᑎᐊᕙᐅᑉ ᐊᕙᑎᖓᓂᒃ ᐱᒻᒪᕆᐅᒋᔭᐅᔪᑦ 

ᐆᒪᔪᖃᖅᑐᑦ ᓇᔪᒐᕐᒥᓂᒃ ᐃᓗᓕᖏᓐᓂᒃ (VEC). ᐃᒪᑦᑎᐊᕙᖕᒥ ᐱᒻᒪᕆᐅᒋᔭᐅᔪᑦ 

ᐆᒪᔪᖃᖅᑐᑦ ᓇᔪᒐᕐᒥᓂᒃ ᐃᓗᓕᖏᑦ (VEC) ᐱᖃᓯᐅᑎᓪᓗᒋᑦ ᐃᒪᖅᑯᑐᓂᖓ 

ᖃᓄᐃᑦᑑᓂᖓᓗ, ᐃᓱᕐᓃᑦ ᖃᓄᐃᑦᑑᓂᖏᑦ, ᐃᒪᑦᑎᐊᕙᖕᒥ ᐆᒪᓂᖃᖃᑎᒌᑦ ᐊᒻᒪᓗ 

ᐃᖃᓗᐃᑦ ᓇᔪᒐᖏᑦ. ᖃᐅᔨᔭᐅᔪᑦ 2023-ᒥ ᑯᕕᓯᕝᕕᐅᕙᑐᓪᓗᐊᑕᑦ ᐊᕙᑎᖏᓐᓂᒃ 

ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᒥ, ᕿᒥᕐᕈᖃᑦᑕᖅᑐᑦ ᐅᔭᕋᖕᓂᐊᕐᕕᐅᑉ ᑕᓯᖏᓐᓂᒃ 

ᑰᒐᓛᖏᓐᓂᓪᓗ, ᓇᓗᓇᐃᖅᓯᔪᑦ ᐄᒪᓂᖃᖃᑎᒌᖕᓂ ᐊᖏᔪᒥᒃ, ᐱᐅᙱᑦᑐᒥᒃ, 

ᐱᓕᕆᐊᒧᑦ-ᐊᑦᑐᐊᔪᓂᒃ ᐊᒃᑐᐃᓂᕐᓂᒃ ᐆᒪᔪᓂᑦ ᓇᓗᓇᐃᖅᑕᐅᓯᒪᔪᑦ ᓇᓕᐊᖕᓂᑐᐃᓐᓇᖅ 

ᑯᕕᓯᕝᕕᐅᔪᓂ ᑕᓯᕐᓄᑦ, ᑐᙵᕕᖃᖅᖢᑎᒃ ᖃᓄᐃᓐᓂᖅᓴᐅᓂᖏᓐᓄᑦ ᕿᒥᕐᕈᔭᐅᓯᒪᔪᑦ 

ᐊᒃᑐᐊᓂᓖᑦ ᑕᐃᔭᐅᓯᒪᔪᓂ ᐊᒻᒪᓗ/ᐅᕝᕙᓘᓐᓃᑦ ᐱᒋᐊᕈᑕᐅᔪᓄᑦ ᖃᐅᔨᓴᕈᑏᑦ 

ᖃᓄᐃᓕᖓᓂᖏᓐᓄᑦ. ᑕᓯᕐᓂ ᐃᓱᕐᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐅᔭᕋᖕᓂᐊᕐᕕᖕᒥ 

ᓇᓗᓇᐃᖅᓯᕙᓪᓕᐊᖏᓐᓇᖅᑐᑦ ᑲᑎᑉᐸᓪᓕᐊᓂᖏᑕ ᓱᒃᑲᓕᖏᑦ ᑖᒃᑯᓇᓂ ᐃᓂᓂ ᓱᓕ 

ᑐᖔᓃᑦᑐᖅ ᓴᖅᑭᑕᐅᓯᒪᔪᓄᑦ ᐱᒋᐊᕈᑕᐅᓇᔭᖅᑐᓄᑦ ᐱᓕᕆᓂᕐᒧᑦ ᑲᒪᒋᔭᐅᔭᕆᐊᓕᖕᓄᑦ 

ᐸᕐᓇᐅᑎᓄᑦ (TARP) ᐊᒃᐸᓯᒃᑐᑦ ᑲᒪᒋᔭᐅᔭᕆᐊᖃᕋᔭᕐᓂᖏᓐᓂᑦ ᖃᓄᐃᓪᓕᔪᖃᖅᑳᖅᑎᓐᓇᒍ 

ᑭᒡᓕᐅᔪᓄᑦ 0.15 ᒦᓚᒦᑕᐅᔪᑦ. 

ᖃᐅᔨᓴᖅᐸᓪᓕᐊᖏᓐᓇᕐᓃᑦ ᓴᓗᒻᒪᖅᓴᖅᓯᒪᔪᖅ ᑯᕕᔭᐅᔪᖅ ᐊᒻᒪᓗ ᑰᖃᑦᑕᖅᑐᑦ 

ᐱᓕᕆᕝᕕᕈᔪᖕᒥ ᓇᓗᓇᐃᖅᓯᔪᑦ ᐅᖓᑕᐅᔾᔨᓃᑦ ᐊᒃᑐᐊᔪᓄᑦ ᑯᕕᓯᖃᑦᑕᕐᓂᕐᒧᑦ 

ᒪᓕᒃᑕᐅᔭᕆᐊᓕᖕᓄᑦ 2023-ᒥ ᐱᖃᓯᐅᔾᔨᔪᑦ ᑕᓯᕐᓂᓪᓗᐊᑕᖅ ᑰᖃᑦᑕᖅᑐᑦ 

ᓴᓗᒻᒪᖅᓴᖅᓯᒪᔪᓂᒡᓗ, ᐱᕙᓪᓕᐊᓯᒪᔪᑦ ᑲᑎᖢᒋᑦ ᖃᖓᑦᑕᖅᑐᑦ ᑕᖏᓖᑦ ᖃᓄᐃᓕᖓᓂᖏᑦ. 

ᐊᑐᓂ, ᓈᒻᒪᒃᑐᑦ ᐊᐅᓚᑦᑎᔾᔪᑏᑦ ᐊᑐᓕᖅᑎᑕᐅᓯᒪᔪᑦ ᐅᑎᖅᑎᑕᐅᓇᓱᐊᕐᖢᑎᒃ ᑲᑎᖢᒋᑦ 

ᖃᖓᑦᑕᖃᑦᑕᖅᑐᑦ ᑕᖏᓖᑦ (TSS) ᖃᓄᐃᓕᖓᓂᖏᑦ ᑐᖔᓃᓚᐅᖅᑐᑦ ᐊᒃᑐᐊᔪᓄᑦ 

ᑯᕕᓯᖃᑦᑕᕐᓂᕐᒧᑦ ᒪᓕᒃᑕᐅᔭᕆᐊᓕᖕᓄᑦ. ᐹᕙᓐᓛᓐᑯᑦ ᕿᒥᕐᕈᐃᓐᓇᖃᑦᑕᖅᑐᑦ ᐊᒻᒪᓗ 

ᐊᑐᓕᖅᑎᑦᑏᓐᓇᖅᐸᒃᖢᑎᒃ ᓈᒻᒪᒃᑐᓂᒃ ᐋᖅᑭᒋᐊᕆᓂᕐᒧᑦ ᐸᓚᐅᒪᔾᔪᑎᓂᒡᓗ 

ᑲᒪᒋᔭᐅᖁᓪᓗᒋᑦ ᐃᓱᖅᓯᕙᓪᓕᐊᖏᓐᓇᖅᑐᓄᑦ ᐃᓱᒫᓘᑕᐅᔪᑦ ᐅᔭᕋᖕᓂᐊᕐᕕᖕᒥ. 

ᕿᙳᐊᓂ ᐃᒪᑦᑎᐊᕙᖕᒥ ᐃᖃᓗᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᕿᒥᕐᕈᓃᑦ 

ᐱᖃᓯᐅᔾᔨᓯᒪᓚᐅᙱᑦᑐᑦ ᓯᓚᒥ ᐱᓕᕆᓐᓇᒥ ᐱᓕᕆᐊᓂ 2023-ᒥ ᒪᓕᒃᖢᑎᒃ 

ᓈᒻᒪᓈᖅᓯᒪᔪᑎᒍᑦ ᐊᑯᓚᐃᓐᓂᖏᑦ ᑕᐃᒪᐃᑦᑐᑦ ᐱᓕᕆᐊᑦ. 2024-ᒥ ᖃᐅᔨᓴᒐᒃᓴᓕᐅᕐᓂᕐᒧᑦ 

ᐱᓕᕆᐊᑦ ᐃᑲᔪᖅᑐᖅᑕᐅᓯᒪᔪᑦ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖᓂᒃ 

ᑲᔪᓰᓐᓇᕐᓂᐊᖅᖢᑎᒡᓗ ᓴᖅᑮᕙᒡᓗᑎᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐃᓂᓂᒃ ᑐᒑᓂ, 

ᐃᖃᓗᖕᓂ, ᖁᓗᖅᑐᖅ ᑕᓯᖓᓂ ᑰᒐᓚᖏᓐᓂᓗ. 

ᐃᒪᑦᑎᐊᕙᖕᒥᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ

ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᓃᑦ 

ᐱᓕᕆᐊᖑᓚᐅᖅᑐᑦ ᐊᒃᑐᐊᓂᓖᑦ ᐃᒪᑦᑎᐊᕙᐅᑉ 

ᐊᕙᑎᖓᓂ 2023-ᒥ ᐱᖃᓯᐅᑎᓪᓗᒋᑦ ᐅᑯᐊ:

• ᐃᒪᕐᒧᑦ ᐊᒃᑐᐃᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ 

  ᐱᓕᕆᐊᑦ

o  ᑯᕕᓯᕝᕕᐅᕙᑐᓪᓗᐊᑕᑦ ᐊᕙᑎᖏᓐᓂᒃ 
  ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ (CREMP)

o  ᑕᓯᕐᒥ ᐃᓱᕐᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ
   ᐱᓕᕆᐊᑦ

o  ᐃᒥᓕᕆᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
  ᐱᓕᕆᐊᑦ

o  ᐊᕙᑎᒧᑦ ᐊᒃᑐᐃᓂᕐᓄᑦ ᖃᐅᔨᓴᖅᐸᓪᓕᐊᖏᓐᓇᕐᓃᑦ

• ᐅᓯᑲᖅᑕᖅᑏᑦ ᐊᖅᑯᑖᓂ ᐃᒪᐅᑉ ᖃᓄᐃᑦᑑᓂᖓᓂᒃ
  ᖃᐅᔨᓴᖅᐸᓪᓕᐊᖏᓐᓇᕐᓂᖅ

• ᖃᐅᔨᓴᕋᓲᑎᓄᑦ ᑐᓴᐅᒪᖃᑦᑕᐅᑎᔾᔪᑎᓄᑦ 
  ᖃᐅᔨᓴᖅᐸᓪᓕᐊᖏᓐᓇᕐᕕᒃ (SNP)

• ᓄᓇᐅᑉ ᐃᑭᐊᖓᓂ ᐃᒥᕐᒥᒃ 
  ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ

ᖃᐅᔨᓴᖅᐸᓪᓕᐊᖏᓐᓇᕐᓃᑦ 
ᐱᓕᕆᐊᖑᓯᒪᔪᑦ 2023-ᒥ

ᐃᒪᑦᑎᐊᕙᒃ
2023-ᒥ ᐱᓕᕆᐊᑦ 

ᐅᔭᕋᖕᓂᐊᕈᓐᓇᐅᑎᒥ ᓈᓴᐅᑎᓕᒃ 
005-ᒥ ᑕᐃᒎᓯᕐᓂ ᒪᓕᒋᐊᓕᖕᓂ

ᒪᓕᖏᑦᑐᖅ
ᐊᑐᖏᑦᑐᖅ

ᒪᓕᑦᑎᐊᕐᓂᖅ
ᐱᕙᓪᓕᐊᔪᑦ



ᐅᔭᕋᖕᓂᐊᕐᕕᖕᒥ ᐃᒪᕐᒥᒃ ᐊᒃᑐᐃᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᖅ ᐅᑭᐅᒃᑯᑦ ᑕᓯᕐᒥ ᖃᐅᔨᓴᒐᒃᓴᓕᐅᕐᓂᖅ - ᐊᐃᕐᕆᓕ 2023

ᐅᔭᕋᖕᓂᐊᕐᕕᖕᒥ ᑯᕕᓯᕝᕕᐅᓪᓗᐊᑕᖅᐸᒃᑐᓂ ᐊᒃᑐᐃᓂᕐᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐸᕐᓇᐅᑎᓄᑦ (CREMP) 

ᖃᐅᔨᓴᒐᒃᓴᓕᐅᕐᓂᕐᒧᑦ - ᓯᑎᐱᕆ 2023

ᐅᔭᕋᖕᓕᐊᕐᕕᖕᓂ ᐃᒪᓕᕆᓂᕐᒧᑦ ᐱᓕᕆᐊᖅ - ᔫᓂ 2023

ᐅᔭᕋᖕᓂᐊᕐᕕᖕᒥ ᐃᒫᓂ ᐊᒃᑐᐃᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᖅ ᑰᒐᓛᓂ ᖃᐅᔨᓴᒐᒃᓴᓕᐅᕐᓂᖅ - ᔪᓚᐃ 2023



2023-ᒥ ᐱᑕᖃᐃᓐᓇᖅᑐᑦ ᐳᔪᕋᖅ ᓯᐊᒻᒪᖃᑦᑕᖅᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 

ᐱᓕᕆᐊᑦ ᐊᑐᓚᐅᖅᑐᑦ ᐱᑕᖃᐃᓐᓇᖅᑐᓄᑦ ᐳᔪᕋᖅ ᓯᐊᒻᒪᖃᑦᑕᖅᑐᓄᑦ ᑲᑎᖅᓱᐃᕝᕕᖕᓂᒃ 

ᐆᒃᑐᕋᖅᑕᐅᖁᓪᓗᒋᑦ ᐳᔪᕋᖃᓕᖅᐸᓪᓕᐊᔪᑦ ᐊᒃᑐᐊᔪᑦ ᐱᓕᕆᐊᒧᑦ ᐱᓕᕆᓂᕐᓂ. ᐊᖏᓂᖓ 

ᐊᕐᕌᒍᑕᒫᑦ ᐳᔪᕋᖅ ᓯᐊᒻᒪᖃᑦᑕᖅᑐᑦ ᐅᔭᕋᖕᓂᐊᕐᕕᖕᒥ ᖃᐅᔨᓴᒐᒃᓴᓕᐅᕐᕕᖕᓂ 

ᐊᒃᐸᓯᖕᓂᖅᓴᐅᔪᖅ ᒫᓐᓇᓕᓴᕐᓂᑦ ᐊᕐᕌᒍᓂᑦ. ᐊᖏᓂᖓ  ᐳᔪᕋᖅ ᓯᐊᒻᒪᖃᑦᑕᖅᑐᑦ ᕿᙳᐊᓂ 

ᑐᓚᒃᑕᕐᕕᖕᒥ ᑕᐃᒪᓐᓇᔅᓴᐃᓐᓇᐅᖏᓐᓇᖅᑐᑦ ᐅᕝᕙᓘᓐᓃᑦ, ᐃᓚᖏᓐᓂᒃ, 

ᐅᓄᕈᓐᓃᖅᐹᓪᓕᐊᕐᔪᒃᑐᖅ, ᐃᓕᖅᑯᓯᕆᓕᖅᑕᖓ ᐱᒋᐊᓚᐅᖅᑐᖅ 2018-ᒥ. 

ᐱᕈᖅᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ 2023-ᒥ ᐱᖃᓯᐅᔾᔨᓯᒪᔪᑦ ᐱᕈᖅᑐᖃᐅᕐᓂᖓᓂᒃ 

ᐊᒻᒪᓗ ᖃᓄᐃᑦᑑᓂᖏᓐᓂᒃ. ᓇᓗᓇᐃᖅᓯᔾᔪᑎᑕᖃᙱᑦᑐᖅ ᐊᓯᔾᔨᖅᑐᓄᑦ ᐳᓴᓐᑎᖏᓐᓂ 

ᐱᕈᖅᑐᖃᖅᑐᑦ ᐊᒻᒪᓗ ᐱᕈᖅᑐᑦ ᑲᑎᙵᐅᖅᑐᑦ ᖃᓄᐃᑦᑑᓂᖏᓐᓄᑦ ᐅᖓᓯᒡᓕᕙᓪᓕᐊᓯᒪᔪᓂ 

ᐱᓕᕆᕝᕕᖕᒥ ᐱᕙᓪᓕᐊᕝᕕᐅᔪᒥ ᐃᓂᒥ ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᐆᒃᑐᕋᒐᒃᓴᐅᙱᑦᑐᑦ 

ᓂᕐᒪᕝᕕᐅᕙᒃᑐᑦ ᐊᒃᑐᖅᑕᐅᓯᒪᓂᖏᓐᓄᑦ ᖃᐅᔨᔭᐅᓯᒪᙱᑦᑐᖅ. ᓈᓴᐅᓯᕆᔾᔪᑏᑦ 

ᑎᑎᖅᑲᖁᑏᑦ ᐃᓕᖅᑯᓯᖏᑦ ᐃᑲᔪᖅᑕᐅᓪᓗᐊᑕᖅᓯᒪᔪᑦ ᐊᕐᕌᒍᓂ ᐊᔾᔨᒌᖃᑦᑕᙱᓐᓂᖏᓐᓄᑦ 

(ᓲᕐᓗ ᐊᕐᕌᒍᑕᒫᑦ ᐊᔾᔨᒌᙱᓐᓂᐅᔪᑦ ᐱᕈᖅᑐᑦ ᐱᕈᖅᐸᓪᓕᐊᓂᖏᓐᓂᑦ ᓄᓇᖁᑎᓗᒃᑖᖓᓂ).

ᐊᐳᒻᒥ ᑐᒥᓂᒃ ᖃᐅᔨᓴᕐᓃᑦ ᐱᔭᕇᖅᑕᐅᓚᐅᖅᑐᑦ 2023-ᒥ ᓴᖅᑭᔮᖅᑎᑦᑎᔪᑦ ᐊᔾᔨᐸᓗᖏᓐᓂᒃ 

ᖃᐅᔨᔭᐅᔪᓂᒃ ᐊᕐᕌᒎᓯᒪᔪᓂ ᐊᒥᓱᑦ ᑐᒦᑦ ᑕᑯᔭᐅᓯᒪᓪᓗᑎᒃ ᑎᕆᒐᓂᐊᕐᓂᑦ ᐊᕿᒡᒋᕐᓂᓪᓗ. 

ᐊᐳᔾᔭᕆᖕᓂᐅᕙᒃᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ 2023-ᒥ ᓴᖅᑭᔮᖅᑎᑦᑎᔪᑦ 

ᒪᓕᖕᓂᖏᓐᓂᒃ ᐊᐳᔾᔭᕆᒃᐸᖕᓂᖏᑦ 88%-ᖑᒐᔪᒃᖢᑎᒃ. 

ᐹᕙᓐᓛᓐᑯᑦ ᐱᓕᕆᐊᖃᖅᓯᒪᔪᑦ ᓇᓯᑦᑕᖅᑐᖃᑦᑕᕐᓂᒃᑯᑦ ᖃᐅᔨᓴᕐᓂᕐᓂᒃ (HOL) ᑕᐅᕘᓇ 

ᐋᖅᑭᒃᓯᓯᒪᓪᓗᑎᒃ ᐅᖓᓯᒃᑐᒦᓪᓗᑎᒃ ᓂᕐᔪᑎᓂᒃ ᐊᔾᔨᓕᐅᕆᔪᓐᓇᖅᑐᓂᒃ ᕿᒥᕐᕈᖁᓪᓗᒋᑦ 

ᑐᒃᑐᐃᑦ ᓇᓃᓐᓂᖏᓐᓂᒃ ᐃᓕᖅᑯᓯᖏᓐᓂᓪᓗ ᐱᓕᕆᕝᕕᖕᒥ ᐱᕙᓪᓕᐊᕝᕕᐅᔪᒥ 

ᓄᕐᕆᐅᕐᓇᐅᑎᓪᓗᒍ (ᒪᐃ 15-ᔫᓚᐃ 15). ᒪᓕᑐᐃᓐᓇᖅᑐᑦ ᐊᕐᕌᒎᓯᒪᔪᓂ, ᑐᒃᑐᓂᒃ 

ᑕᑯᔭᐅᔪᖃᖅᓯᒪᙱᑦᑐᑦ ᖃᐅᔨᓴᕐᓇᐅᑎᓪᓗᒍ, ᐊᒻᒪ ᐅᖓᑖᓂ 150,000 ᐊᔾᔨᙳᐊᑦ 

ᐊᔾᔨᓕᐅᖅᑕᐅᓯᒪᔪᑦ 2023-ᖑᑎᓪᓗᒍ, ᑲᑎᖢᒋᑦ 44 ᓂᕐᔪᑏᑦ ᖃᐅᔨᔭᐅᓯᒪᓪᓗᑎᒃ - 

ᑐᒃᑐᑕᖃᙱᖢᓂᓗ. 

2023-ᒥ, ᑐᒃᑐᓂᒃ ᖃᖓᑕᓲᒃᑯᑦ ᖃᐅᔨᓴᕐᓃᑦ ᐱᓕᕆᐊᖑᓚᐅᖅᑐᑦ. ᑲᑎᖢᒋᑦ 112 ᑐᒃᑐᑦ 

ᐊᒻᒪᓗ 36-ᖑᔪᑦ ᑲᑎᙵᐅᖅᑐᑦ ᑕᑯᔭᐅᓪᓗᑎᒃ ᖃᐅᔨᓴᕐᓂᐅᔪᒥ, ᐊᑕᖏᖅᖢᒋᑦ ᑕᑯᔭᐅᓯᒪᔪᑦ 

ᓂᒋᐊᓂ ᓄᓇᓂ ᐊᕕᒃᑐᖅᓯᒪᔪᓂ ᐊᕕᒃᑐᖅᓯᒪᒃᑲᓐᓂᐅᔭᕐᕕᐅᔪᓂ. 

ᓄᓇᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᑦ

2023-ᒥ, ᐅᑯᐊ ᑎᑎᖅᑲᖁᑎᓂᒃ ᑲᑎᖅᓱᐃᓂᐅᓚᐅᖅᑐᑦ 
ᖃᐅᔨᓴᖅᐸᓪᓕᐊᖏᓐᓇᕐᓃᓪᓗ ᐱᓕᕆᐊᖑᓪᓗᑎᒃ 
ᐊᒃᑐᐊᓂᓖᑦ ᓄᓇᐅᑉ ᐊᕙᑎᖓᓄᑦ:

• ᓯᓚᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ

• ᐱᑕᖃᐃᓐᓇᖅᑐᑦ ᐳᔪᕋᑦ ᓯᐊᒻᒪᒃᐸᓪᓕᐊᓂᖏᓐᓂᒃ
  ᖃᐅᔨᓴᖅᐸᓪᓕᐊᖏᓐᓇᕐᓂᖅ

• ᐳᔪᕋᖅ ᓯᐊᒻᒪᒃᐸᓪᓕᐊᔫᑉ ᐊᓂᖏᖓᓂᒃ 
  ᐊᔾᔨᙳᐊᑎᒍᑦ ᕿᒥᕐᕈᓂᖅ

• ᐱᕈᖅᑐᖃᑦᑎᐊᕐᓂᖓᓄᑦ ᖃᓄᐃᓕᖓᓂᖏᓐᓂᒡᓗ 
  ᖃᐅᔨᓴᖅᐸᓪᓕᐊᖏᓐᓇᕐᓂᖅ

• ᐊᐳᒻᒥ ᑐᒥᓂᒃ ᖃᐅᔨᓴᕐᓃᑦ

• ᐊᐳᔾᔭᕆᒃᓯᕙᒃᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ

• ᓇᓯᑦᑕᖅᑐᖃᑦᑕᕐᓂᒃᑯᑦ ᖃᐅᔨᓴᕐᓃᑦ

• ᐅᖓᓯᒃᑐᒦᖢᑎᒃ ᐊᔾᔨᓕᐅᕈᑎᑎᒍᑦ 
  ᖃᐅᔨᓴᖅᐸᓪᓕᐊᖏᓐᓇᕐᓂᖅ

• ᖃᖓᑕᓲᒃᑯᑦ ᑐᒃᑐᓂᒃ ᖃᐅᔨᓴᕐᓃᑦ

• ᐊᖑᓇᓱᒃᑏᑦ ᐳᓛᖅᑐᓪᓗ ᐊᑎᓕᐅᕐᕕᖏ 
  ᓇᐃᓈᖅᓯᒪᔪᑦ

• ᑎᑭᑉᐸᒃᑐᑦ ᑎᖕᒥᐊᑦ ᐃᕙᕝᕕᖏᓐᓂᒃ ᖃᐅᔨᓴᕐᓃᑦ

• ᓂᕐᔪᑎᓂᒃ ᑕᑯᖃᑦᑕᐅᑎᖃᑦᑕᕐᓃᑦ 
  ᑐᖁᑕᐅᖃᑦᑕᖅᑐᓪᓗ

• ᖁᓕᒥᒎᒃᑯᑦ ᖁᓚᐅᓂᕐᓂᒃ ᕿᒥᕐᕈᓂᖅ

ᖃᐅᔨᓴᖅᐸᓪᓕᐊᖏᓐᓇᕐᓃᑦ 
ᐱᓕᕆᐊᖑᓯᒪᔪᑦ 2023-ᒥ

ᓄᓇᓕᕆᓂᖅ
2023-ᒥ ᐱᓕᕆᐊᑦ 

ᐅᔭᕋᖕᓂᐊᕈᓐᓇᐅᑎᒥ ᓈᓴᐅᑎᓕᒃ 
005-ᒥ ᑕᐃᒎᓯᕐᓂ ᒪᓕᒋᐊᓕᖕᓂ

ᒪᓕᖏᑦᑐᖅ
ᐊᑐᖏᑦᑐᖅ

ᒪᓕᑦᑎᐊᕐᓂᖅ
ᐱᕙᓪᓕᐊᔪᑦ



ᐊᕙᑎᒥ ᓯᓚᒥ ᐱᓕᕆᔨᑦ ᐱᓕᕆᐊᖃᓚᐅᖅᑐᑦ ᐊᐳᔾᔭᕆᖕᓂᐅᕙᒃᑐᓂᒃ 
ᐆᒃᑐᕋᐃᓂᕐᓂᒃ ᑕᐅᕘᓇ ᐅᓯᑲᖅᑕᖅᑎᑦ ᐊᖅᑯᑖᓂ ᐊᕿᒡᒌᑦ ᑐᒥᖏᑦ ᑕᑯᔭᐅᔪᑦ ᐅᑭᐅᒃᑯᑦ ᐊᐳᒻᒥ ᑐᒥᓂᒃ ᖃᐅᔨᓴᕐᓂᕐᓂ

ᓄᓇᓕᕆᓂᕐᒥ ᐃᑲᔪᖅᑏᑦ ᐱᓕᕆᐊᖃᖅᑐᑦ ᐃᔾᔪᕐᒥᒃ ᓴᕕᕋᔭᒃᓴᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ - ᔪᓚᐃ, 2023

ᓂᕐᔪᑎᓂᒃ ᐊᔾᔨᓕᐅᕆᓲᑦ ᐋᖅᑭᒃᓯᒪᔪᑦ ᓴᖅᑭᑕᐅᕙᒌᖅᓯᒪᔪᓂ 
ᓇᓯᑦᑕᖅᑐᖃᑦᑕᕐᓂᒃᑯᑦ ᖃᐅᔨᓴᕐᕕᖕᓂ ᐃᓂᓂ



ᐃᓚᒋᔭᐅᓪᓗᓂ ᑕᕆᐅᑉ ᐊᕙᑎᖓᓄᑦ ᐊᒃᑐᐃᓂᕐᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ 

(MEEMP),   ᖃᐅᔨᓴᕈᑎᕐᖓᕐᓂᑦ ᖃᐅᔨᓴᕐᓃᑦ ᖃᖓᑕᔭᐅᓚᐅᖅᑎᓪᓗᒋᑦ ᓯᑯᐃᓕᓵᖅᑎᓪᓗᒍ 

ᑲᑎᑦᑎᔪᒪᓪᓗᑎᒃ ᑎᑎᖅᑲᖁᑎᓂᒃ ᐱᑕᖃᕐᓂᖏᓐᓄᑦ/ᐱᑕᖃᙱᓐᓂᖏᓐᓄᑦ ᐊᒻᒪᓗ 

ᓇᓃᓐᓂᖏᓐᓄᑦ ᑕᕆᐅᒥ ᐳᐃᔩᑦ ᑕᕆᐅᒥ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ, ᐊᒃᑐᐊᔪᑦ 

ᓯᑯᐃᑦ ᖃᓄᐃᓕᖓᓂᖏᓐᓂᑦ ᑕᐃᒪᐃᓕᕌᖓᑦ ᐊᕐᕌᒍᒥ ᐱᒋᐊᖅᑳᖅᑎᓐᓇᒋᓪᓗ 

ᐅᒥᐊᕐᔪᐊᖃᓯᒋᐊᕐᓇᒥ ᐱᓕᕆᓃᑦ. ᐋᖅᑭᒃᓱᖅᓯᒪᔪᑦ ᖃᖓᑕᓲᒃᑯᑦ ᖃᐅᔨᓴᕐᓃᑦ 

ᐱᓕᕆᐊᖑᓕᓚᐅᖅᑐᑦ ᒪᕐᕉᖕᓄᑦ-ᐱᓇᓱᐊᕈᓰᖕᓄᑦ ᐋᒡᒋᓯ 2023-ᒥ, ᐱᔭᐅᔪᒪᓪᓗᑎᒃ 

ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ ᑕᓯᐅᔭᒧᑦ ᐊᒻᒪᓗ ᐃᒃᐱᐊᕐᔫᑉ ᐃᒪᖓᓂ ᐱᑕᖃᕐᕕᐅᓲᓂ 

ᐊᐅᔭᒃᑯᑦ ᓯᑯᖃᙱᑎᓪᓗᒍ. ᖃᐅᔨᔭᐅᔪᑦ ᑖᒃᑯᓇᓂ ᖃᐅᔨᓴᕐᓂᐅᔪᓂ ᓇᓗᓇᐃᖅᓯᔪᑦ ᑑᒑᓖᑦ 

ᐊᒥᓲᓂᖏᑦ ᑕᓯᐅᔭᒥ ᐅᓄᕐᓂᖅᓴᐅᓯᒪᔪᑦ ᐱᖓᓱᓂ (3) ᑭᖑᓕᕇᓂ ᖃᐅᔨᓴᕐᓂᐅᔪᓂ 

ᐊᑐᖅᑕᐅᓯᒪᔪᑦ ᐱᖓᓱᓂ (3) ᐊᕐᕌᒎᓵᖅᑐᓂ. ᑑᒑᓖᑦ ᐊᒥᓲᓂᖏᑦ ᐊᔾᔨᒋᐸᓗᒃᑕᖏᑦ 2013-ᒥ 

ᐱᒋᐊᕈᑕᐅᔪᓄᑦ ᖃᐅᔨᓴᕈᑏᑦ ᖃᓄᐃᓕᖓᓂᕕᓂᖏᓐᓄᑦ, ᐊᒻᒪᓗ 2016-ᒥ 2019-ᒥᓗ ᑑᒑᓖᑦ 

ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᓂ. ᑲᑎᖢᒋᑦ ᑑᒑᓖᑦ ᐊᒥᓲᓂᖏᑦ ᑕᓯᐅᔭᒥ ᐃᒃᐱᐊᕐᔫᓪᓗ 

ᐃᒪᖓᓂ ᐊᔾᔨᐸᓗᒋᔭᖏᑦ 2023-ᒥ ᑕᑯᔭᐅᓯᒪᔪᓂ ᐊᕐᕌᒎᓯᒪᔪᓂ  (2013, 2019, 2020, ᐊᒻᒪᓗ  

2022), ᓇᓗᓇᐃᖅᓯᓪᓗᑎᒃ ᑲᑎᖢᒋᑦ ᐱᑕᖃᕐᓂᐅᔪᑦ ᐅᓄᕐᓂᖏᑦ ᓱᕐᕌᒋᑦᑐᑦ ᐱᒋᐊᓚᐅᖅᑎᓪᓗᒋᑦ 

ᐹᕙᓐᓛᓐᑯᑦ ᐅᒥᐊᕐᔪᐊᖃᖃᑦᑕᕐᓂᕐᒧᑦ ᐊᐅᓚᓂᖏᑦ ᐊᒃᑐᐊᓂᓖᓪᓗ ᐱᒋᐊᕈᑕᐅᔪᓄᑦ ᖃᐅᔨᓴᕈᑏᑦ 

ᖃᓄᐃᓕᖓᓂᕕᓂᖏᓐᓄᑦ. 

ᑕᕆᐅᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᑦ

2023-ᒥ, ᐹᕙᓐᓛᓐᑯᑦ ᐊᑐᓕᖅᑎᑦᑎᓯᒪᔪᑦ 
ᐅᑯᓂᖓ ᑕᕆᐅᑉ ᐊᕙᑎᖓᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓄᑦ:

• ᑕᕆᐅᒥ ᐳᐃᔨᓂᒃ ᖃᖓᑕᓲᒃᑯᑦ ᖃᐅᔨᓴᕐᓃᑦ 
  ᐱᓕᕆᐊᑦ

• ᐃᓗᕕᓕᖕᒥ ᓯᒡᔭᒦᖢᑎᒃ 
  ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

• ᐃᒫᓂ ᓂᐱᖃᐃᓐᓇᖅᑐᓂᒃ 
  ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

• ᑕᕆᐅᑉ ᐊᕙᑎᖓᓄᑦ ᐊᒃᑐᐃᓂᕐᓄᑦ 
  ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ (MEEMP) 
  ᐊᒻᒪᓗ ᑕᒫᓂᕐᒥᐅᑕᙱᑦᑐᑦ ᐆᒪᔪᕋᓛᑦ (NIS)/ 
  ᑎᑭᑉᐸᒃᑐᑦ ᐆᒪᔪᕋᓛᓂᒃ (AIS) 
  ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

• ᐅᒥᐊᕐᔪᐊᒦᓗᑎᒃ ᓇᐅᑦᑎᖅᓱᖅᑏᑦ ᐱᓕᕆᐊᖅ

• ᑲᑐᔾᔨᖃᑎᒌᒃᖢᑎᒃ ᐃᒥᕐᒥᒃ ᐃᒃᑕᖅᑯᑕᐅᕙᒃᑐᒥᒃ 
  ᐆᒪᔪᖃᕐᒪᖔᑦ ᖃᐅᔨᓴᒐᒃᓴᓕᐅᕐᓂᕐᒧᑦ ᐱᓕᕆᐊᖅ 
  ᐃᒪᕐᒥᐅᑕᓕᕆᔨᒃᑯᓐᓂᒃ

ᖃᐅᔨᓴᖅᐸᓪᓕᐊᖏᓐᓇᕐᓃᑦ 
ᐱᓕᕆᐊᖑᓯᒪᔪᑦ 2023-ᒥ

ᑕᕆᐅᒥ
2023-ᒥ ᐱᓕᕆᐊᑦ 

ᐅᔭᕋᖕᓂᐊᕈᓐᓇᐅᑎᒥ ᓈᓴᐅᑎᓕᒃ 
005-ᒥ ᑕᐃᒎᓯᕐᓂ ᒪᓕᒋᐊᓕᖕᓂ

ᑕᕆᐅᒥ ᐳᐃᔨᓂᒃ ᖃᖓᑕᓲᒃᑯᑦ ᖃᐅᔨᓴᕐᓃᑦ ᐱᓕᕆᐊᖅ

ᒪᕐᕈᒃ ᐃᓅᒃ ᑕᕆᐅᒥ ᐆᒪᔪᓂᒃ ᓇᐅᑦᑎᖅᓱᖅᑏᒃ (MWOs) ᖃᖓᑕᑎᓪᓗᒋᑦ 
2-ᒥᒃ 2023-ᒥ ᑕᕆᐅᑉ ᐊᕙᑎᖓᓄᑦ ᐊᒃᑐᐃᓂᕐᓄᑦ 

ᒪᓕᖏᑦᑐᖅ
ᐊᑐᖏᑦᑐᖅ

ᒪᓕᑦᑎᐊᕐᓂᖅ
ᐱᕙᓪᓕᐊᔪᑦ



ᐃᒫᓂ ᓂᐲᑦ ᐱᓕᕆᐊᒥ ᐅᒥᐊᕐᔪᐊᖃᖃᑦᑕᕐᓂᕐᓂᑦ ᐊᒻᒪᓗ ᑕᕆᐅᒥ ᐳᐃᔩᑦ 

ᐊᔾᔨᒌᙱᐊᕐᔪᒃᑐᑦ ᐆᒪᔪᑦ ᑎᑎᕋᖅᑕᐅᑦᑎᐊᓚᐅᖅᑐᑦ 2023-ᒥ. ᒪᕐᕉᒃ (2) 

ᓂᐱᓕᐅᕈᑏᒃ ᐋᖅᑭᒃᑕᐅᓪᓗᑎᒃ ᕿᙳᐊᓂ - ᐊᑕᐅᓯᖅ ᑕᐅᕘᓇ ᐹᕙᓐᓛᓐᑯᑦ 

ᓂᒋᐊᒍᑦ ᐅᒥᐊᕐᔪᐊᑦ ᐊᖅᑯᑖᓂ, 4 ᑭᓛᒥᑕᐸᓗᖕᒥ ᓂᒋᖅ-ᓂᒋᖅᐸᓯᒃ ᐱᓇᖕᓇᔮᖓᓂ 

ᐃᓗᕕᓕᐅᑉ, ᐊᒻᒪᓗ ᐊᓯᐊ 2.5 ᑭᓛᒥᑕᐸᓗᖕᓂ ᓯᒡᔭᖅᐸᓯᒃᖢᓂ ᑕᐃᑲᙵᑦ ᐃᓂᒥᑦ. 

ᓂᐱᖃᕐᓂᐅᔪᑦ ᓂᐱᖅᑯᖅᑐᓕᕇᑦ ᐅᒥᐊᕐᔪᐊᖃᖃᑦᑕᕐᓂᕐᒥ ᖄᖓᖅᓯᓚᐅᙱᑦᑐᑦ 

ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓄᑦ ᓂᐱᓂᑦ ᐋᓐᓂᕈᑕᐅᔪᓐᓇᕐᓗᑎᒃ, 

ᒫᓐᓇᓚᐅᑲᒃ ᐅᕝᕙᓘᓐᓃᑦ ᑐᓵᔪᓐᓃᓪᓚᑦᑖᕐᓗᑎᒃ, ᓂᐱᓕᐅᕆᕝᕕᐅᔪᓂ. ᐃᒫᓂ ᓂᐲᑦ 

ᐅᖓᑕᐅᔾᔨᓯᒪᓂᖏᑦ ᓈᒻᒪᒋᔭᐅᔪᓄᑦ 120 ᑕᓯᐳ (dB) ᐸᒡᕕᓴᐃᓂᕐᒧᑦ 

ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓄᑦ ᑕᕆᐅᒥ ᐳᐃᔨᓄᑦ ᓈᓴᐅᑎᖃᒐᔪᓚᐅᖅᑐᖅ 

ᑐᖔᓂ 0.5 ᐃᑲᕐᕋᑦ ᖃᐅᑕᒫᑦ, ᑭᓯᐊᓂᓕ, ᑕᒪᓐᓇ ᐊᑦᑎᖕᓂᖅᓴᕐᔪᐊᖑᔪᖅ 

ᒥᒃᓴᐅᓴᒃᑕᐅᓯᒪᔪᓂ ᓂᐱᓄᑦ ᐋᖅᑭᙳᐊᖅᑕᐅᓯᒪᔪᓂ. ᓂᐲᑦ ᒪᕐᕉᖕᓂ ᑕᕆᐅᒥ 

ᐳᐃᔨᓂ ᐆᒪᔪᑦ ᐊᔾᔨᒌᙱᐊᕐᔪᒃᑐᓂ (ᐊᕐᕕᖅ ᐊᒻᒪᓗ ᑑᒑᓖᑦ) ᓇᓗᓇᐃᖅᑕᐅᓚᐅᖅᑐᑦ  

ᐃᒫᓂ ᓂᐱᖃᐃᓐᓇᖅᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

•

ᐃᓗᕕᓕᖕᒥ ᓯᒡᔭᒦᖢᑎᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ 

ᐱᓕᕆᐊᖑᓚᐅᖅᑐᖅ ᑎᓴᒪᓄᑦ (4) ᐱᓇᓱᐊᕈᓯᕐᓄᑦ 2023-ᒥ 

ᖃᐅᔨᓴᖅᐸᓪᓕᐊᖏᓐᓇᖁᓪᓗᒋᑦ ᐊᒃᑐᐃᓂᕐᓗᖕᓂᐅᑐᐃᓐᓇᕆᐊᓕᖕᓂᒃ 

ᐅᒥᐊᕐᔪᐊᑦ ᐊᐅᓚᓂᖃᕐᓂᖏᓐᓄᑦ ᑕᕆᐅᒥ ᐳᐃᔨᓄᑦ ᓄᓇᓂ ᐊᕕᒃᑐᖅᓯᒪᔪᓂ 

ᖃᐅᔨᓴᕐᕕᐅᔪᒥ. ᓇᓗᓇᐃᔭᖅᑕᐅᓯᒪᔪᑦ ᐱᖃᓯᐅᔾᔨᔪᑦ ᐅᑯᓂᖓ:

ᐅᔾᔨᕆᔭᐅᔪᑦ ᐃᓕᖅᑯᓯᓕᔭᐅᓕᖅᐸᒃᑐᑦ ᑐᒑᓕᖕᓂ ᐅᒥᐊᕐᔪᐊᖃᖃᑦᑕᕐᓂᕐᒧᑦ 

ᒪᓕᑐᐃᓐᓇᖅᑰᔨᔪᑦ ᐊᕐᕌᒎᓯᒪᔪᓂ, ᑐᑭᓯᓕᐅᖅᑕᐅᓯᒪᓪᓗᓂ ᑖᒃᑯᐊ ᑑᒑᓖᑦ 

ᓴᖅᑭᔮᖅᑎᑦᑏᓐᓇᖅᑐᑦ ᒫᓐᓇᓚᐅᑲᒃ ᓄᓇᖓᓂᓗ ᐃᓕᖅᑯᓯᖃᖅᐸᒃᑐᑦ 

ᐅᒥᐊᕐᔪᐊᑦ ᐱᓕᕆᓂᖏᓐᓄᑦ, ᓂᕐᔪᑏᑦ ᐅᑎᖅᐸᒃᖢᑎᒃ 

ᐃᓕᖅᑯᓯᖃᖅᑳᖅᑎᓐᓇᒋᑦ ᐱᐅᓯᕆᓯᒪᔭᖏᓐᓄᑦ ᑭᖑᓂᖓᒍᑦ 

ᑐᓴᓵᐅᑎᑎᓪᓗᒋᑦ. 

ᐅᓄᕈᓐᓃᖅᓯᒪᙱᑦᑐᑦ 2023-ᒥ ᐃᓚᖏᑦ ᐃᓐᓇᕈᖅᓯᒪᙱᑦᑐᑦ ᑑᒑᓖᑦ (ᓲᕐᓗ 

ᐅᒋᐊᖏᑦ ᐊᕐᕌᓂᓴᓪᓗ) ᐊᒃᑐᐊᓂᓖᑦ ᑕᑯᔭᐅᓯᒪᔪᑦ ᐅᓄᕐᓂᖏᓐᓄᑦ 

(ᖃᐅᔨᓵᓕᓯᒪᔭᖃᕆᐊᓕᑦ ᓇᓗᓇᐃᖅᓯᔾᔪᑎᑦ) ᑎᑎᕋᖅᑕᐅᓯᒪᔪᑦ ᐃᓗᕕᓕᖕᒥ 

(0.242) ᐱᓕᕆᐊᖑᑎᓪᓗᒋᑦ ᑕᓯᐅᔭᒥ ᖃᖓᑕᓲᒃᑯᑦ ᖃᐅᔨᓴᕐᓃᑦ (0.131)  

ᖃᓄᐃᓐᓂᖅᓴᐅᓂᖏᓐᓄᑦ ᕿᒥᕐᕈᓪᓗᒋᑦ ᒪᓕᒃᑐᑦ  2014/2015 

ᐱᒋᐊᕈᑕᐅᔪᓄᑦ ᖃᐅᔨᓴᕈᑏᑦ ᐊᕐᕌᒍᖏᓐᓄᑦ. 

ᐃᓗᕕᓕᖕᒥ ᓯᒡᔭᒦᖢᑎᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

•

ᓯᑯᓂᒃ ᐊᔭᐅᖅᑐᐃᓂᖅᑕᖃᓚᐅᙱᒃᑲᓗᐊᖅᑎᓪᓗᒍ ᓯᑯᐃᓕᓵᖅᑎᓪᓗᒍ, ᐊᔾᔨᐸᓗᖏᑦ ᐅᒥᐊᕐᔪᐊᖃᒐᔪᖕᓃᑦ 2020-2022-ᒥ, ᑑᒑᓖᑦ ᐊᒃᑐᐊᔪᑦ ᐊᒥᓲᓂᖏᓐᓄᑦ 

ᐊᑦᑎᖕᓂᖅᓴᐅᓚᐅᖅᑐᑦ 2023-ᒥ (2.9 ᑑᒑᓖᑦ/h) ᐊᓂᒍᖅᓯᒪᔪᓕᒫᓂ ᐊᕐᕌᒍᓂ. ᐅᓄᙱᑦᑑᓂᖏᑦ ᐊᒃᑐᐊᔪᑦ ᐊᒥᓲᓂᖏᓐᓄᑦ ᖃᔅᓯᐅᓂᖏᑦ 2023-ᒥ ᐃᓱᒪᒋᔭᐅᓯᒪᔪᑦ 

ᐊᒃᑐᐊᓂᖃᕐᓂᖏᓐᓂᒃ ᓯᑯᐃᙱᓲᔭᓗᐊᓚᐅᕐᓂᖓᓄᑦ ᑐᕙᐃᙱᓲᔭᓗᐊᓚᐅᕐᓂᖓᓄᑦ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᓂ. ᓯᑯᖃᓪᓚᕆᖕᓂᖓ ᑕᕆᐅᖅ 

ᐊᑐᖅᑕᐅᖏᓐᓇᓚᐅᖅᑐᑦ ᐱᓇᖕᓇᖔᖓᓂ ᑕᓯᐅᔭᒥᓗᒃᑖᖅ ᐋᒡᒋᓯᐅᓕᓵᖅᑎᓪᓗᒍ, ᐋᔪᕋᖅᑕᖃᙱᓪᖢᓂ ᑑᒑᓖᑦ ᐊᖅᑯᑎᒋᔪᓐᓇᖅᑕᖏᓐᓂᒃ ᕿᙳᐊᓄᑦ. ᓯᑯᐃᙱᔅᓲᔭᕐᓂᖅ 

ᓴᖅᑮᓯᒪᔪᖅᑕᐅᖅ ᑭᖑᕙᕆᐊᖅᑕᐅᓯᒪᓪᓗᓂ ᐱᒋᐊᓚᐅᕐᓂᖏᑦ 2023-ᒥ ᐅᒥᐊᕐᔪᐊᖃᕐᓇᖅ, ᓯᕗᓪᓕᖅᐹᖅ ᑎᑭᑉᐸᓪᓕᐊᔪᖅ ᐅᒥᐊᕐᔪᐊᖅ ᐃᖏᕐᕋᓪᓗᓂ ᕿᙳᐊᓄᑦ ᐋᒡᒋᓯ 

9-ᒥ. ᑑᒑᓖᑦ ᑕᑯᔭᐅᓚᐅᙱᑦᑐᑦ ᐃᓗᕕᓕᖕᒥ ᖃᐅᔨᓴᕐᕕᐅᔪᒥ ᑭᓯᐊᓂ ᐋᒡᒋᓯ 5-ᖑᓕᖅᑎᓪᓗᒍ, ᑑᒑᓖᑦ ᖃᔅᓯᒐᓚᐅᓪᓗᑎᒃ ᐅᓄᖅᓯᕙᓪᓕᐊᓕᖅᖢᑎᒡᓗ 

ᐃᓱᓕᑦᐸᓪᓕᐊᓕᖅᑎᓪᓗᒍ ᐃᓗᕕᓕᖕᒥ ᐱᓕᕆᐊᖅ ᕿᑎᐊᓂ−ᓄᙳᐊᓂ ᐋᒡᒋᓯ).

•

ᓂᐱᓂ ᑎᑎᖅᑲᖁᑕᐅᔪᓂ, ᖃᒃᑲᓐᓂᐊᒍᑦ ᑲᖐᒋᔭᐅᔪᑦ ᓇᑦᑎᕙᑦ (ᓇᑦᑎᖅ) ᐊᒻᒪᓗ 

ᖃᐅᒃᑕᐅᖅᑰᖅᑐᑦ ᕿᓚᓗᒐᑦ. ᖄᒃᑲᓐᓂᐊᒍᑦ, ᓂᐱᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ 

ᐊᑐᖅᑕᐅᓯᒪᔪᖅ ᐆᒃᑐᕋᖅᑕᐅᓇᓱᐊᖅᖢᑎᒃ ᓂᐱᖅᑯᖅᑐᓕᕇᑦ ᐊᒃᑐᐊᔪᑦ 

ᐊᑐᖅᑕᐅᓂᖏᓐᓄᑦ ᐊᖏᔪᕐᔪᐊᑦ ᐅᒥᐊᕐᔪᐊᑦ, ᓯᕗᓪᓕᖅᐹᒥ ᐊᑐᖅᑕᐅᓯᒋᐊᓚᐅᖅᑐᑦ 

ᐱᓕᕆᐊᒥ 2023-ᒥ. ᐱᖓᓱᑦ ᑎᑭᑉᐊᓪᓕᐊᔪᑦ ᐊᒻᒪᓗ ᐱᖓᓱᑦ ᐊᐅᓪᓚᖅᐸᓪᓕᐊᔪᑦ 

ᐃᖏᕐᕋᔪᑦ ᓂᐱᓕᐅᖅᑕᐅᓚᐅᖅᑐᑦ ᐊᖏᔪᕐᔪᐊᓄᑦ ᐅᒥᐊᕐᔪᐊᓄᑦ ᓴᕕᒃᓴᓂᒃ 

ᐅᓯᔪᒃᓴᓂᑦ ᐳᓪᓚᖃᖅᑐᑦ 1 ᒪᐃᑯᕉ ᐸᔅᑯᓪᒥᒃ (re 1 µPa) ᐊᒃᑐᐊᒧᑦ ᐊᓯᖏᓐᓄᑦ 

ᐅᓪᓗᓄᑦ ᐅᒥᐊᕐᔪᐊᖃᕐᓇᒥ. ᐊᒡᓛᑦ, ᐅᓪᓗᒥ ᐊᖏᔪᕐᔪᐊᑦ ᐅᒥᐊᕐᔪᐊᑦ 

ᐅᓯᓕᖅᓱᖅᑕᐅᑎᓪᓗᒋᑦ ᕿᙳᐊᓂ ᑐᓚᒃᑕᕐᕕᖕᒥ, ᐊᓯᖏᓐᓂᒃ ᐱᓕᕆᐊᒥ 

ᐅᒥᐊᕐᔪᐊᓂᒃ ᐃᖏᕐᕋᔪᖃᓚᐅᙱᑦᑐᖅ ᕿᙳᐊᒍᑦ ᐊᒻᒪᓗ ᐱᑕᖃᙱᖢᓂ 

ᐱᓕᕆᐊᒥ ᐅᒥᐊᕐᔪᐊᓂᒃ ᓂᐱᖃᖅᑎᑦᑎᔪᓂ ᓄᓇᓂ ᐊᕕᒃᑐᖅᓯᒪᔪᓂ 

ᖃᐅᔨᓴᕐᕕᐅᔪᒥ. 

ᐹᕙᓐᓛᓐᑯᑦ ᑲᑐᔾᔨᖃᑎᖃᐃᓐᓇᖅᑐᑦ ᑕᕆᐅᒥ ᐳᐃᔩᑦ ᐅᔾᔨᖅᓱᖅᑕᐅᓂᖏᓐᓄᑦ ᐱᓕᕆᔾᔪᑎᓂᒃ (MMON) ᐊᐅᓚᑕᐅᖁᓪᓗᒋᑦ ᑕᕆᐅᒥ ᐳᐃᔩᑦ ᖃᓄᐃᓪᓕᔪᖃᖅᑎᓪᓗᒍ 

ᑕᑯᔭᐅᔪᓄᑦ ᐱᓕᕆᐊᑦ ᐊᑐᖅᖢᒋᑦ ᐃᓚᐅᑎᑕᐅᓂᖏᑦ ᐅᒥᐊᕐᔪᐊᑦ ᑳᓐᑐᓛᒃᑕᐅᓯᒪᔪᑦ ᐹᕙᓐᓛᓐᑯᓐᓂ. 2023-ᒥ, ᑲᑎᖢᒋᑦ ᖁᓖᑦ ᑕᓪᓕᒪᓪᓗ (15) ᐅᒥᐊᕐᔪᐊᑦ (2 ᓯᑯᓂᒃ 

ᐊᔭᐅᖅᑐᐃᔩᑦ ᐊᒻᒪᓗ 1 ᓴᕕᒃᓴᓂᒃ ᐅᓯᔪᒃᓴᑦ) ᐃᓚᐅᓚᐅᖅᑐᑦ ᑕᕆᐅᒥ ᐳᐃᔩᑦ ᐅᔾᔨᖅᓱᖅᑕᐅᓂᖏᓐᓄᑦ ᐱᓕᕆᔾᔪᑏᑦ (MMON) ᐱᓕᕆᐊᖓᓂ. ᑲᑎᖢᒋᑦ 24 ᑕᑯᔭᐅᔪᑦ 

94-ᓂ ᐃᓛᒃᑰᖅᑕᖅᑐᓂ ᑎᑎᕋᖅᑕᐅᓚᐅᖅᑐᑦ ᐊᑯᓐᓂᖓᓂ ᐋᒡᒋᓯ ᐊᒻᒪᓗ ᐅᑐᐱᕆᐅᑉ. ᓇᑉᐸᖏᑦ ᖃᓄᐃᓪᓕᔪᖃᖅᑎᓪᓗᒍ ᑕᑯᔭᐅᔪᑦ (50%) ᑕᑯᔭᐅᓚᐅᖅᑐᑦ ᓯᑯᓂᒃ 

ᐊᔭᐅᖅᑐᐃᔾᔪᑎᒧᑦ MSV ᕙᓂᑲᒧᑦ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᓂ. ᑕᑯᔭᐅᔪᓗᒃᑖᐸᓗᐃᑦ (75%) ᐃᓗᐊᓃᓚᐅᖅᑐᑦ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ 

ᓇᑦᑏᓐᓇᐸᓘᓚᐅᖅᑐᑦ. ᒪᕐᕉᒃ (2) ᑑᒑᓖᑦ ᑕᑯᔭᐅᔪᑦ, ᑲᑎᖢᒋᑦ ᖁᓕᖃᙱᑐᐃᓐᓇᖅᑐᑦ (9) ᐃᓛᒃᑰᖅᑕᖅᑐᑦ, ᑎᑎᕋᖅᑕᐅᓯᒪᔪᑦ ᐋᒡᒋᓯᒥ ᐊᒻᒪ ᓯᑎᐱᕆᒥ ᐃᓗᐊᓃᓯᒪᔪᑦ 

ᑖᒃᑯᐊ 75%-ᖑᔪᑦ. 

ᑕᕆᐅᒥ ᐳᐃᔩᑦ ᐅᔾᔨᖅᓱᖅᑕᐅᓂᖏᓐᓄᑦ ᐱᓕᕆᔾᔪᑏᑦ (MMON) ᐱᓕᕆᐊᖅ

ᐃᓗᕕᓕᖕᒥ ᐱᓕᕆᖃᑎᒌᑦ ᐱᔭᕇᖅᓯᔪᑦ ᑎᑎᖅᑲᖁᑎᓂᒃ ᑲᑎᕐᓱᐃᓂᕐᒥᒃ 
ᓇᐅᑦᑎᖅᓱᕐᕕᐅᕙᒃᑐᒥ ᐅᒥᐊᕐᔫᐊᒃᑰᖅᑐᒃᓴᓂ ᐴᕆᔭᐅᕙᒃᑐᒥ - ᐋᒡᒋᓯ 5, 2023



2023-ᒥ, ᐹᕙᓐᓛᓐᑯᑦ ᐱᓕᕆᐊᖃᐃᓐᓇᓚᐅᕐᒥᔪᑦ ᑕᕆᐅᑉ ᐊᕙᑎᖓᓄᑦ ᐊᒃᑐᐃᓂᕐᓄᑦ 

ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ (MEEMP) ᐊᒻᒪᓗ ᑕᒫᓂᕐᒥᐅᑕᙱᑦᑐᑦ ᐆᒪᔪᕋᓛᑦ (NIS)/ 

ᑎᑭᑉᐸᒃᑐᑦ ᐆᒪᔪᕋᓛᓂᒃ (AIS) ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᕐᒥᒃ ᕿᙳᐊᓂ ᑐᓚᒃᑕᕐᕕᖕᒥ. 

ᑕᒪᓐᓇ ᐱᖃᓯᐅᔾᔨᓯᒪᔪᖅ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᒃ ᑕᕆᐅᑉ ᐃᒪᖓᑕ ᖃᓄᐃᑦᑑᓂᖓᓂᒃ, ᐃᓱᕐᓃᑦ 

ᖃᓄᐃᑦᑑᓂᖏᓐᓂᒃ, ᐃᖅᑲᖓᓂ ᐆᒪᔪᕋᓛᓂ, ᐃᖅᑲᖓᓂ ᐱᕈᖅᑐᕋᓛᓂᒃ, ᑕᕆᐅᒥ ᐃᖃᓗᖃᖅᑐᓂᒃ, 

ᐃᖃᓗᐃᑦ ᖃᓄᐃᙱᑦᑎᐊᕐᓂᖏᑦ, ᐊᒻᒪᓗ ᑕᒫᓂᕐᒥᐅᑕᙱᑦᑐᑦ ᐆᒪᔪᕋᓛᑦ (NIS)/ ᑎᑭᑉᐸᒃᑐᑦ ᐆᒪᔪᕋᓛᓂᒃ 

(AIS). ᒪᓕᑐᐃᓐᓇᖅᑐᑦ ᐊᕐᕌᒎᓯᒪᔪᓂᒃ, ᖃᐅᔨᔭᐅᔪᑦ ᐱᓕᕆᐊᒥ ᓇᓗᓇᐃᖅᓯᓪᓗᑎᒃ ᑕᒪᒃᑯᐊ ᐊᒃᑐᐃᓃᑦ 

ᐱᓕᕆᐊᒥ ᑕᕆᐅᑉ ᐊᕙᑎᖓᓄᑦ ᐃᓗᐊᓃᑦᑐᑦ ᓇᓚᐅᑦᑖᖅᑕᐅᓯᒪᔪᑦ. ᓇᓗᓇᐃᖅᓯᔾᔪᑎᖃᙱᑦᑐᑦ ᐱᓕᕆᐊᒥ 

ᐊᒃᑐᐃᓂᕐᓗᖕᓂᖅᑕᖃᕐᓂᖓᓂᒃ ᐃᖃᓗᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᐅᕝᕙᓘᓐᓃᑦ ᓴᖅᑭᑦᑐᑦ ᐊᓯᔾᔨᐅᑏᑦ 

ᓄᓇᖓᓂ ᐃᖃᓗᖃᖅᑐᓄᑦ ᐅᓪᓗᒥᒧᑦ. ᑕᕆᐅᒥ ᐃᒪᖓ ᐊᒻᒪᓗ ᐃᓱᕐᓃᑦ ᖃᓄᐃᑦᑑᓂᖏᑦ ᕿᙳᐊᓂ 

ᑐᓚᒃᑕᕐᕕᖕᒥ ᐃᓗᐊᓃᑦᑐᑦ ᐊᑐᖅᑐᓄᑦ ᑭᒡᓕᓯᓂᐊᕐᓂᒃᑯᑦ ᖃᐅᔨᒪᔾᔪᑕᐅᕙᒃᑐᓂ ᐅᕝᕙᓘᓐᓃᑦ ᒪᓕᒃᑐᑦ 

ᐱᓕᕆᐊᖅ ᐊᐅᓚᓂᖃᓯᒋᐊᖅᑳᖅᑎᓐᓇᒍ ᖃᐅᔨᒪᔾᔪᑎᑕᖃᙱᒃᑯᓂ, ᓲᕐᓗ ᓴᕕᒃᓴᓄᑦ. ᑲᑎᖢᒋᑦ, 31-ᖑᔪ 

ᓄᑖᑦ ᓂᕐᔪᑏᑦ ᐱᕈᖅᑐᓪᓘᓐᓃᑦ ᐃᓚᔭᐅᓚᐅᖅᑐᑦ ᓈᓴᖅᑕᐅᓯᒪᔪᓄᑦ ᑎᑎᕋᖅᑕᐅᓯᒪᔪᓄᑦ ᕿᙳᐊᓂ, 

ᑭᓯᐊᓂᓕ ᖃᐅᔨᒪᔭᐅᓚᐅᖅᑐᑦ ᐱᑕᖃᕐᓂᖏᓐᓂᒃ ᐅᑭᐅᖅᑕᖅᑐᒥ, ᑕᒪᐃᓐᓂᖓᓄᑦ ᐃᓱᒪᒋᔭᐅᙱᑦᑐᑦ 

ᐅᓗᕆᐊᓇᖅᑑᓂᖏᓐᓂᒃ ᑎᑭᑉᐸᒃᑑᓂᖏᓐᓄᑦ ᕿᙳᐊᓄᑦ. 

2023-ᒥ, ᐹᕙᓐᓛᓐᑯᑦ ᐱᓕᕆᐊᖃᓚᐅᖅᑐᑦ ᐅᒥᐊᕐᔪᐊᒦᓗᑎᒃ ᓇᐅᑦᑎᖅᓱᖅᑏᑦ ᐱᓕᕆᐊᒥᒃ ᓯᕗᓪᓕᖅᐹᒥ 

ᑕᐃᒪᙵᓂᑦ 2019-ᒥᓂᑦ. ᑎᑭᑕᐅᓇᓱᓪᓗᐊᑕᖅᑐᑦ ᑕᒪᑐᒧᖓ ᐅᒥᐊᕐᔪᐊᒦᓗᑎᒃ ᓇᐅᑦᑎᖅᓱᖅᑏᑦ ᐱᓕᕆᐊᒥ 

ᖃᐅᔨᓴᖅᐸᓪᓕᐊᖏᓐᓇᖁᓪᓗᒋᑦ ᐅᒥᐊᕐᔪᐊᒥ ᐊᐳᖅᑕᐅᑐᐃᓐᓇᕆᐊᓖᑦ ᑕᕆᐅᒥ ᐳᐃᔩᑦ ᐊᒻᒪᓗ ᑕᕆᐅᒦᓲᑦ ᑎᖕᒥᐊᑦ 

ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ. ᑭᖑᓪᓕᖅ ᑎᑭᑕᐅᓇᓱᐊᖅᑐᖅ ᑲᑎᑕᐅᖁᓪᓗᒋᑦ ᑕᑯᔭᐅᔪᑦ ᑎᑎᖅᑲᖁᑏᑦ 

ᓇᔪᖅᑕᐅᔪᒥ, ᐊᒃᑐᐊᔪᑦ ᐊᒥᓲᓂᖏᓐᓄᑦ ᐊᒻᒪᓗ ᓇᓃᓐᓂᖏᓐᓄ ᑕᕆᐅᒥ ᐳᐃᔩᑦ ᑎᖕᒥᐊᓪᓗ ᑕᕆᐅᕐᒦᓲᑦ, 

ᐊᒻᒪᓗᑦᑕᐅᖅ ᐃᓕᖅᑯᓯᕆᓕᖅᐸᒃᑕᖏᑦ, ᑭᒡᓕᐅᔪᓂ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᓂ ᐊᒃᑐᐊᓂᓖᑦ 

ᐱᓕᕆᐊᒥ ᐅᒥᐊᕐᔪᐊᑦ ᐊᐅᓚᓂᖃᖃᑦᑕᕐᓂᖏᓐᓄᑦ. ᑕᕆᐅᒥ ᐆᒪᔪᓂᒃ ᓇᐅᑦᑎᖅᓱᖅᑏᑦ ᐃᓂᖃᓚᐅᖅᑐᑦ ᓯᑯᓂᒃ 

ᐊᔭᐅᖅᑐᐃᓲᓄᑦ MSV ᐹᑦᓂᑲ ᐊᒻᒪᓗ MSV ᕙᓂᑲ ᐃᓱᓕᓕᖅᑎᓪᓗᒍ ᒪᓕᖃᑦᑕᖅᑐᑦ. ᐅᒥᐊᕐᔪᐊᓂ 

ᐊᐳᖅᑕᐅᔪᖃᓚᐅᙱᑦᑐᖅ 2023-ᒥ, ᐊᒻᒪᓗ ᑕᓪᓕᒪᑦ (5) ᐊᔾᔨᒌᙱᑦᑐᑦ ᐳᐃᔩᑦ ᐆᒪᔪᑦ ᐊᔾᔨᒌᙱᐊᕐᔪᒃᑐᑦ 

ᑕᑯᔭᐅᓚᐅᖅᑐᑦ (ᑑᒑᓖᑦ, ᓇᑦᑏᑦ, ᖃᐃᕈᓖᑦ, ᐅᒡᔪᐃᑦ ᓇᓄᐃᓪᓗ). ᐊᒃᑐᐊᓂᓖᑦ ᐊᒥᓲᓂᖏᓐᓄᑦ ᑕᕆᐅᒥ ᐳᐃᔩᑦ 

ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ ᐅᑭᐊᒃᓵᖓᓂ ᐅᒥᐊᕐᔪᐊᒦᖢᑎᒃ ᓇᐅᑦᑎᖅᓱᖅᑏᑦ ᐱᓕᕆᐊᖅ 

ᐊᔾᔨᐸᓗᒋᓚᐅᖅᑕᖓ 2023-ᒥ  (0.503 ᐃᓛᒃᑰᖅᑐᑦ/ᑭᓛᒥᑕᒥ) to 2018 (0.530 ᐃᓛᒃᑰᖅᑐᑦ/ᑭᓛᒥᑕᒥ), ᐊᒻᒪᓗ 

ᐅᓄᕐᓂᖅᓴᐅᓪᓗᑎᒃ 2019 (0.16 ᐃᓛᒃᑰᖅᑐᑦ/ᑭᓛᒥᑕᒥ). 2023-ᒥ ᖃᐅᔨᔭᐅᔪᑦ ᐃᑲᔪᖅᑐᐃᔪᑦ ᐊᒃᑐᐃᓂᕐᓄᑦ 

ᒥᒃᓴᐅᓴᒃᑕᐅᓯᒪᔪᑦ ᑕᒪᒃᑯᐊ ᓂᕐᔪᑏᑦ ᓴᖅᑭᔮᖅᑎᑦᑎᔪᑦ ᓄᓇᖓᓂ, ᒫᓐᓇᓚᐅᑲᒃ ᑕᑯᑦᑕᐃᓕᒪᖃᑦᑕᕐᓂᕐᒥᒃ 

ᐃᓕᖅᑯᓯᖃᓲᑦ ᐅᒥᐊᕐᔪᐊᑦ ᐃᖏᕐᕋᑎᓪᓗᖏᑦ. 

ᐅᒥᐊᕐᔪᐊᒦᓗᑎᒃ ᓇᐅᑦᑎᖅᓱᖅᑏᑦ ᐱᓕᕆᐊᖅ

2023-ᒥ, ᐹᕙᓐᓛᓐᑯᑦ ᐱᓕᕆᐊᖃᓚᐅᖅᑐᑦ ᓯᕗᓪᓕᖅᐹᒥᒃ ᑲᑐᔾᔨᖃᑎᖃᖅᖢᑎᒃ ᐃᒃᑕᖅᑯᑕᐅᕙᒃᑐᒥᒃ 

ᐃᒥᕐᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᒥᒃ ᐃᒪᕐᒥᐅᑕᓕᕆᔨᒃᑯᓐᓂ ᑲᓇᑕᒦᒃᑯᓐᓂᒃ.  

ᑎᑭᑕᐅᓇᓱᓪᓗᐊᑕᖅᑐᑦ ᑕᕝᕙᓂ ᐱᓕᕆᐊᒥ ᓇᓗᓇᐃᖅᑕᐅᖁᓪᓗᒋᑦ ᐅᒥᐊᕐᔪᐊᑦ ᓴᓗᒻᒪᖅᓴᐃᔾᔪᑎᖏᑦ 

ᐊᐅᓂᖃᓪᓚᑦᑖᕋᓗᐊᕐᒪᖔᑕ ᑕᐃᒪᐃᑦᑕᕆᐊᖃᕐᓂᖏᓐᓄᑦ, ᑲᑐᔾᔨᓪᓗᑎᒃ ᒥᑦᑎᒪᑕᓕᖕᒥᐅᓂᒃ 

ᐃᓕᓐᓂᐊᖅᑐᓂᒃ ᐃᒥᖅ ᐃᒃᑕᖅᑯᑕᐅᕙᒃᑐᖅ ᑎᑎᖅᑲᖁᑎᖏᓐᓂᒃ ᑲᑎᖅᓱᐃᓂᕐᒥᒃ ᐊᒻᒪᓗ ᕿᒥᕐᕈᔾᔪᓯᕐᓂᒃ. 

ᑎᑭᑕᐅᓇᓱᐊᒃᑲᓐᓂᖅᑐᑦ ᐃᓚᐅᑎᑦᑎᓯᒪᔪᑦ ᑐᑭᓯᓂᕐᒥᒃ ᐃᓚᖏᑦ ᐅᒥᐊᕐᔪᐊᑦ 

ᐅᓗᕆᐊᓇᕐᓂᖅᓴᐅᙱᒃᑲᓗᐊᒪᖔᑕ ᐊᓯᖏᓐᓄᑦ, ᐱᔾᔪᑎᒋᓪᓗᒍ ᓴᖅᑭᓐᓇᔭᕐᓂᖏᑦ ᑎᑭᑉᐸᒃᑐᑦ ᐆᒪᔪᕋᓛᑦ, 

ᓇᓗᓇᐃᔭᖅᑕᐅᓗᑎᒡᓗ ᓇᓕᐊᑐᐃᓐᓇᖅ ᑎᑭᑉᐸᒃᑐᑦ ᐆᒪᔪᕋᓛᑦ ᐱᑕᖃᓕᕐᒪᖔᑕ ᕿᙳᐊᓂ ᑐᓚᒃᑕᕐᕕᖕᒥ 

ᐊᑐᖅᑕᓪᓗᓂ ᐃᒃᑕᖅᑯᑕᐅᕙᒃᑐᖅ ᐃᒥᖅ ᑯᕕᔭᐅᓂᖓᓄᑦ. ᑲᑎᖢᒋᑦ ᐱᖓᓱᓂᒃ ᐊᕐᕕᓂᓖᑦ (8) ᐅᒥᐊᕐᔪᐊᑦ 

ᖃᐅᔨᓴᒐᒃᓴᓕᐅᕐᕕᐅᓚᐅᖅᑐᑦ ᐱᓕᕆᐊᖃᖅᑎᒋᓪᓗᒋᑦ ᒪᕐᕉᖕᓄᑦ-ᐱᓇᓱᐊᕈᓰᖕᓄᑦ 2023-ᒥ ᓯᕗᓪᓕᖅᐹᒥᒃ 

ᖃᐅᔨᓴᕐᓂᐅᔪᒥᒃ. ᐊᕕᒃᑐᖅᑕᐅᓯᒪᕙᖕᓂᖏᑦ ᐱᓗᐊᖅᑐᒥᒃ ᐆᒪᔪᕋᓛᓂᑦ ᖃᐅᔨᔭᐅᔪᑦ ᓇᓗᓇᐃᖅᓯᔪᑦ 

ᐱᑕᖃᕐᓂᖏᓐᓂᒃ/ᐱᑕᖃᙱᓐᓂᖏᓐᓂᒃ ᑎᑭᑉᐸᒃᑐᑦ ᐆᒪᔪᕋᓛᑦ ᐱᓕᕆᐊᖑᕙᓪᓕᐊᔪᑦ ᓱᓕ 

ᑐᓴᖃᑎᒌᒍᑕᐅᓛᖅᑐᑦ ᑕᕆᐅᑉ ᐊᕙᑎᖓᓄᑦ ᐱᓕᕆᖃᑎᒌᓄᑦ ᓄᓇᓕᖕᓄᓪᓗ ᐊᑕᐃᓐᓇᐅᓕᕈᑎᒃ. 

ᑲᑐᔾᔨᖃᑎᒌᒃᖢᑎᒃ ᐃᒥᕐᒥᒃ ᐃᒃᑕᖅᑯᑕᐅᕙᒃᑐᒥᒃ 
ᐆᒪᔪᖃᕐᒪᖔᑦ ᖃᐅᔨᓴᒐᒃᓴᓕᐅᕐᓂᕐᒧᑦ ᐱᓕᕆᐊᖅ 
ᐃᒪᕐᒥᐅᑕᓕᕆᔨᒃᑯᓐᓂᒃ

MSV ᕙᓂᑲ ᐱᔭᕇᖅᓯᕙᓪᓕᐊᔪᖅ ᐃᓱᓕᑉᐸᓪᓕᐊᓕᖅᑎᓪᓗᒋᑦ ᒪᓕᒃᑐᖅ 
ᑕᕆᐅᒥ ᓂᕐᔪᑎᓂᒃ ᓇᐅᑦᑎᖅᓱᖅᑏᑦ ᐃᑭᒪᓪᓗᑎᒃ ᐱᓕᕆᐊᖃᕋᓱᐊᖅᑐᑦ 
ᐅᒥᐊᕐᔪᐊᒦᖢᑎᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒥ - ᐅᑐᐱᕆ 26, 2023

ᑕᕆᐅᑉ ᐊᕙᑎᖓᓄᑦ ᐊᒃᑐᐃᓂᕐᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ (MEEMP) ᐊᒻᒪᓗ
ᑕᒫᓂᕐᒥᐅᑕᙱᑦᑐᑦ ᐆᒪᔪᕋᓛᑦ (NIS)/ ᑎᑭᑉᐸᒃᑐᑦ ᐆᒪᔪᕋᓛᓂᒃ (AIS) 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

ᓯᓚᒥ ᐱᓕᕆᓐᓇᒥ ᐃᖅᑲᓇᐃᔭᖅᑏᑦ ᓂᖏᑦᑎᕙᓪᓕᐊᔪᑦ ᒪᑦᑎᑦᑕᐅᑎᓂᒃ ᐃᓗᐊᓂ 
ᖃᐅᔨᒋᐊᕐᕕᐅᔪᓐᓇᖅᑑᑉ ᐃᖃᓗᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓗᓕᖏᓐᓄᑦ ᑕᕆᐅᑉ 
ᐊᕙᑎᖓᓄᑦ ᐊᒃᑐᐃᓂᕐᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᒧᑦ (MEEMP) − 

ᓯᓚᒥ ᐱᓕᕆᓐᓇᒥ ᐃᑲᔪᖅᑏᑦ ᐆᒃᑐᕋᐃᔪᑦ ᑲᑎᑉᐸᓪᓕᐊᔪᓂᒃ ᓴᓗᒻᒪᖅᓴᐅᑎᓖᑦ 
ᖃᓄᐃᓕᖓᓂᖏᓐᓂᒃ ᐊᒻᒪᓗ ᐃᒪᐅᑉ ᖃᓄᐃᓕᖓᓂᖓᓄᑦ ᓇᓗᓇᐃᔭᖅᑕᐅᔪᒃᓴᑦ - 

ᐅᑐᐱᕆ 2023



2023 ᓇᓗᓇᐃᖅᓯᔪᖅ ᖁᓖᑦ ᐊᑕᐅᓯᕐᓗ (11) ᐊᕐᕌᒍᑦ ᑕᐃᒪᙵᑦ ᓴᓇᔭᐅᓯᒋᐊᖅᑳᓚᐅᖅᑎᓪᓗᒍ, 

ᖁᓕᖃᙱᑐᐃᓐᓇᖅᑐᑦ (9) ᐊᕐᕌᒍᑦ ᐊᐅᓚᓂᖃᖅᓯᒪᓕᖅᑐᑦ, ᐊᒻᒪᓗ ᐊᕐᕕᓂᓖᑦ (6) ᐊᕐᕌᒍᑦ 

ᐊᐅᓚᓂᖃᖅᑐᑦ ᓈᒻᒪᓈᖅᓯᒪᔪᓂᒃ ᐅᓯᑲᖅᑕᕐᓂᖃᖅᖢᑎᒃ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᓄᓘᔮᖕᓂ 

ᐱᓕᕆᐊᒥ. ᐹᕙᓐᓛᓐᑯᑦ ᐱᕙᓪᓕᐊᕋᔮᖅᑎᑦᑏᓐᓇᖅᑐᑦ ᐱᕙᓪᓕᐊᓂᕐᒥᒃ ᓄᓘᔮᖕᓕ ᐱᓕᕆᐊᒥ. 

ᐃᓅᓰᑦ-ᒪᑭᒪᔾᔪᑎᓄᑦ ᐊᒃᑐᐃᓃᑦ ᐱᓕᕆᐊᒥ ᓇᓗᓇᐃᔭᖅᑕᐅᓯᒪᔪᑦ ᐅᖃᐅᓯᖃᖅᑎᓪᓗᑕ ᑲᑎᓗᒃᑖᖅᖢᒋᑦ 

ᐃᑲᕐᕋᑦ ᐃᖅᑲᓇᐃᔭᖅᑕᐅᔪᑦ, ᑮᓇᐅᔾᔭᒃᓵᑦ, ᐊᒻᒪᓗ ᑳᓐᑐᓛᑦ ᑐᓂᔭᐅᖃᑦᑕᖅᑐᓂᒃ ᐃᓄᐃᑦ 

ᓇᖕᒥᓂᖁᑎᖏᓐᓄᑦ. 

ᑲᑎᖢᒋᑦ 491,616 ᐃᑲᕐᕋᑦ ᐃᖅᑲᓇᐃᔭᖅᑕᐅᓚᐅᖅᑐᑦ ᐃᓄᖕᓂᑦ ᐊᒻᒪᓗ 3,107,635 ᐃᓅᙱᑦᑐᓂᑦ 

2023-ᒥ. ᑕᒪᒃᑯᐊ ᐃᑲᕐᕋᑦ ᐱᖃᓯᐅᔾᔨᓯᒪᔪᑦ ᑕᒪᐃᓐᓂᒃ ᐹᕙᓐᓛᓐᑯᓐᓂᑦ ᑳᓐᑐᓛᒃᑕᐅᓯᒪᔪᓂᓪᓗ 

ᐃᖅᑲᓇᐃᔭᖅᑎᓂ. ᑲᑎᖢᒋᑦ, ᐃᓄᐃᑦ ᐃᖅᑲᓇᐃᔭᖅᑕᖏᑦ ᐃᑲᕐᕋᑦ 14%-ᒥᒃ ᑲᑎᖢᒋᑦ ᐃᑲᕐᕋᑦ 

ᐃᖅᑲᓇᐃᔭᖅᑕᐅᔪᑦ. ᐹᕙᓐᓛᓐᑯᑦ ᐃᓄᐃᑦ ᐃᖅᑲᓇᐃᔭᖅᑎᖏᓐᓂᒃ ᑮᓇᐅᔾᔭᒃᓴᔭᐅᔪᑦ ᑲᑎᓗᒃᑖᖅᖢᒋᑦ 

ᐅᖓᑖᓃᑦᑐᑦ $17.11 ᒥᓕᐊᓐ ᐊᒻᒪᓗ ᐱᖃᓯᐅᔾᔨᓯᒪᓪᓗᓂ ᐃᓄᓗᒃᑖᓂᒃ ᐃᖅᑲᓇᐃᔭᖅᑎᓂᒃ 

ᓄᓇᖃᖅᑐᓂᒃ ᐊᒻᒪ ᓯᓚᑖᓃᑦᑐᓂᒃ ᓄᓇᕗᒻᒥᑦ. ᑳᓐᑐᓛᒃᑏᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐊᑭᓕᖅᓱᖅᑕᐅᔾᔪᑎᖏᑦ ᑲᑎᓗᒃᑖᖅᖢᒋᑦ ᐅᖓᑖᓃᑦᑐᑦ $7.43 ᒥᓕᐊᓐ. ᑖᓐᓇ ᓈᓴᐅᑎ ᐱᖃᓯᐅᔾᔨᔪᖅ 

ᐃᓄᓗᒃᑖᓂᒃ ᐃᖅᑲᓇᐃᔭᖅᑎᓂᒃ ᓄᓇᖃᖅᑐᓂᒃ ᓯᓚᑖᓃᑦᑐᓂᓪᓗ ᓄᓇᕗᒻᒥ. 

ᐊᑭᖏᑦ ᑳᓐᑐᓛᑦ ᑐᓂᔭᐅᖃᑦᑕᖅᑐᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ ᐅᖓᑖᓃᑦᑐᑦ $171.3 ᒥᓕᐊᓐ 203-ᒥ. 

ᑕᒪᓐᓇ ᐱᖃᓯᐅᔾᔨᔪᖅ 42-ᓂᒃ ᑳᓐᑐᓛᓂᒃ ᐃᓄᖕᓂ ᓇᖕᒥᓂᕆᔭᐅᔪᓂᒃ. 

ᖄᒃᑲᓐᓂᐊᒍᑦ ᐊᒃᑐᐃᓂᖃᓪᓚᑦᑖᖅᑐᑦ ᐱᓕᕆᐊᒥ ᐅᖃᐅᓯᐅᔪᑦ ᖁᓛᓂ, ᓄᓇᓕᖕᓄᓪᓚᑦᑖᖅ-ᐱᕚᓪᓕᕈᑎᓄᑦ 

ᐱᓕᕆᐊᑦ ᑮᓇᐅᔭᖃᖅᑎᑕᐅᓯᒪᔪᑦ ᐊᑐᖅᖢᒋᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ 

ᐊᖏᖃᑎᒌᒍᑎᑎᒍᑦ, ᓲᕐᓗ ᐊᖑᓇᓱᒍᓐᓇᖅᓯᑎᑦᑎᓂᕐᒥ ᐱᓕᕆᐊᒥ ᐊᑐᐃᓐᓇᐅᑎᑦᑎᔪᖅ ᐊᖏᔪᓂᒃ 

ᐱᕚᓪᓕᕈᑎᕐᔪᐊᓂᒃ ᐃᓄᖕᓄᑦ ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᖕᓂ. ᖄᒃᑲᓐᓂᐊᒍᑦ, ᑮᓇᐅᔭᑦ ᐃᓯᖅᑐᑦ 

ᐱᓕᕆᐊᒥᖔᖅᑐᑦ ᐊᓯᖏᓐᓄᑦ ᐃᓚᐅᔪᓄᑦ, ᓂᕆᐅᒋᔭᐅᔪᑦ ᐊᒃᑐᐃᓂᖃᑦᑎᐊᕐᓂᐊᕐᓂᖏᓐᓂᒃ 

ᐱᕙᓪᓕᐊᑎᑦᑎᓕᕐᓗᑎᒃ ᐃᓄᖕᓂᒃ ᐊᓯᖏᓐᓂᓪᓗ ᓄᓇᕗᒻᒥᐅᓂᒃ. ᓲᕐᓗ, 2023-ᒥ, ᐹᕙᓐᓛᓐᑯᑦ 

ᐊᑭᓖᓯᒪᓕᓚᐅᖅᑐᑦ ᑲᑎᖢᒋᑦ $16.7 ᒥᓕᐊᓐᐸᓗᖕᓂᒃ ᑖᒃᓰᔭᕈᑎᓂᒃ ᒐᕙᒪᖏᓐᓄᑦ ᓄᓇᕗᒻᒧᑦ: $11.1 

ᒥᓕᐊᓐ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᔾᔪᑎᖏᑦᑎᒍᑦ ᐊᒻᒪᓗ ᐃᒃᑲᒪᑖᒃᓯᓄᑦ $5.6 ᒥᓕᐊᓐ ᐅᖅᓱᐊᓗᖕᒧᑦ 

ᑖᒃᓰᔭᐃᔾᔪᑏᑦ, ᐊᒻᒪᓗ $6.86 ᒥᓕᐊᓐ ᓂᖏᖅᑕᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

2023-ᒥᓗᒃᑖᖅ, ᐹᕙᓐᓛᓐᑯᑦ ᑐᓴᖅᓯᒪᔪᑦ ᐃᓄᖕᓂᑦ ᓄᓇᓕᖏᓐᓂ ᐱᔪᒪᓂᖃᕐᓂᖏᓐᓂᒃ ᑮᓇᐅᔭᑎᒍᑦ 

ᐃᑲᔫᓯᐊᓪᓚᑦᑖᓂᒃ ᐱᓕᕆᐊᒥᑦ. ᐊᑕᐅᓯᖅ ᐱᒋᐊᖅᑕᐅᓇᓱᐊᖅᑐᑦ ᐱᖃᓯᐅᔾᔨᔪᖅ ᐊᑭᓕᐅᑎᓂᒃ ᑕᓯᐅᖅᑏᑦ 

ᐱᓕᕆᖃᑎᒌᓄᑦ, ᑲᑐᔾᔭᐅᓪᓗᓂ ᐊᐅᓚᑕᐅᔪᖅ ᕼᐋᒪᓚᒃᑯᓐᓂ ᒥᑦᑎᒪᑕᓕᖕᒥ ᐊᒻᒪ ᒥᑦᑎᒪᑕᓕᖕᒥ 

ᐊᖑᓇᓱᒃᑐᓕᕆᔨᒃᑯᓐᓂ. ᑕᓯᐅᖅᑏᑦ ᐱᓕᕆᖃᑎᒌᑦ ᐊᖏᕈᑎᖃᖅᑐᑦ ᐹᕙᓐᓛᓐᑯᓐᓂᒃ 

ᐊᑭᓖᔭᕆᐊᖃᖅᑎᑦᑎᓪᓗᑎᒃ $10,000 ᐊᑐᓂ ᓴᕕᒃᓴᓂᒃ ᐅᓯᔪᒃᓴᓂᒃ ᐊᑐᖅᑕᐅᔭᕆᐊᖃᖅᑐᓂᒃ 

ᐊᐅᓪᓚᖅᑎᑕᐅᓂᖏᓐᓄᑦ ᐅᖓᑕᐅᔾᔨᔪᑦ 4.2 ᒥᐊᓕᓐ ᑕᓐᓯᓂᒃ. 2018-ᒥᓂᑦ, ᑖᓐᓇ ᐊᖏᕈᑦ ᓴᖅᑮᓯᒪᔪᖅ 

ᑲᑎᖢᒋᑦ $1,070,000 ᐊᑭᓕᖅᑕᐅᓪᓗᑎᒃ ᑕᓯᐅᖅᑏᑦ ᐱᓕᕆᖃᑎᒌᓄᑦ. 

ᐃᓅᓰᑦ-ᒪᑭᒪᔾᔪᑎᓄᓪᓗ ᐱᕚᓪᓕᕈᑎᓄᑦ 
ᓇᐃᓈᖅᓯᒪᔪᑦ

ᐃᓅᓰᑦ-ᒪᑭᒪᔾᔪᑏᑦ
2023-ᒥ ᐱᓕᕆᐊᑦ 

ᐅᔭᕋᖕᓂᐊᕈᓐᓇᐅᑎᒥ ᓈᓴᐅᑎᓕᒃ 
005-ᒥ ᑕᐃᒎᓯᕐᓂ ᒪᓕᒋᐊᓕᖕᓂ

2023-ᖑᓕᖅᑎᓪᓗᒍ, ᐱᓕᕆᐊᖅ 
ᐃᒪᐃᓕᐅᖅᓯᒪᓕᖅᑐᖅ:

•  ᑐᓂᓯᓯᒪᓪᓗᑎᒃ ᐅᖓᑖᓂ $150 ᒥᐊᓕᓐ 
  ᑮᓇᐅᔾᔭᒃᓵᓂᒃ ᐃᓄᖕᓄᑦ ᐱᓕᕆᐊᒥ 
  ᐃᖅᑲᓇᐃᔭᖅᑎᓄᑦ ᑳᓐᑐᓛᒃᑐᓄᓪᓗ

•  ᑎᑭᐅᑎᓯᒪᔪᑦ ᐅᖓᑖᓄᑦ $1.79 ᐱᓕᐊᓐ ᑳᓐᑐᓛᑦ 
  ᐊᑎᓕᐅᖅᑕᐅᓪᓗᑎᒃ ᑐᓂᔭᐅᓪᓗᑎᒡᓗ ᐃᓄᐃᑦ 
  ᓇᖕᒥᓂᖁᑎᖏᓐᓄᑦ

•  ᑐᓂᓯᓯᒪᔪᑦ ᐅᖓᑖᓂ $3.8 ᒥᓕᐊᓐ ᐊᑐᖅᖢᒋᑦ 
  ᑮᓇᐅᔭᖃᖅᑎᑦᑎᓂᕐᒧᑦ ᑐᓐᓂᖅᑯᓯᐊᓄᓪᓗ ᐱᓕᕆᐊᑦ
  2016-ᒥᓂᑦ;

•  ᑕᑯᓯᒪᔪᑦ ᐅᖓᑖᓂ 600 ᐃᓕᓐᓂᐊᕌᓂᒃᑐᑦ 
  ᐃᖅᑲᓇᐃᔭᓯᒋᐊᖅᑳᖅᑎᓐᓇᒋᑦ ᐱᓕᒻᒪᒃᓴᐅᑎᓂᒃ 
  ᐃᓕᓐᓂᐊᕐᕈᑎᓂᑦ; ᐊᒻᒪᓗ

•  ᐃᓕᓐᓂᐊᖅᑎᑦᑎᓯᒪᔪᑦ ᐅᖓᑖᓂ 229,000 
  ᐃᑲᕐᕋᓂᒃ ᐃᓄᖕᓄᑦ ᐱᓕᕆᐊᒥ ᐃᖅᑲᓇᐃᔭᖅᑎᓄᑦ
  ᑕᐃᒪᙵᑦ ᐱᓕᕆᐊᖅ ᐱᕙᓪᓕᐊᓕᓚᐅᖅᑎᓪᓗᒍ. 

ᓄᓇᓕᖕᓄᑦ ᐱᕚᓪᓕᕈᑎᒃᓴᑦ 
ᐱᓕᕆᐊᖑᓯᒪᔪᑦ 2023-ᒥ

ᒪᓕᖏᑦᑐᖅ
ᐊᑐᖏᑦᑐᖅ

ᒪᓕᑦᑎᐊᕐᓂᖅ
ᐱᕙᓪᓕᐊᔪᑦ



Iqaluit
Joe Tigullaraq
ᐊᖓᔪᖅᑳᖃᕐᕕᒃ 
ᐅᑭᐅᖅᑕᖅᑐᓕᕆᓂᕐᒧᑦ
joseph.tigullaraq@baffinland.com
+1 867 975 2502
+1 867 222 6622

ᐹᕙᓐᓛᓐᑯᑦ   ᑎᑎᕋᕐᕕᓪᓗᐊᑕᖓ
360 Oakville Place Drive, Suite 300
Oakville, Ontario, L6H 6K8

ᑐᓴᐅᒪᖃᑦᑕᐅᑎᔪᓕᕆᓂᖅ
communications@baffinland.com

ᐃᖅᑲᓇᐃᔮᒃᓴᑦ ᐊᒻᒪᓗ ᐱᓕᒻᒪᒃᓴᓃᑦ
recruitment@baffinland.com

ᐅᖃᐅᓯᒃᓴᑐᐃᓐᓇᐃ, ᐊᐱᖅᑯᑎᒃᓴᑦ, ᐊᒻᒪᓗ ᐃᓱᒫᓗᑎᑦ
communityquestions@baffinland.com

ᓂᐅᕕᕐᓂᕐᒧᑦ ᐱᕕᒃᓴᑦ
procurement@baffinland.com

ᑮᓇᐅᔭᖅᑖᖅᑎᑕᐅᔪᒪᓂᕐᒧᑦ ᑐᒃᓯᕌᖑᓯᒪᔪᑦ
donationrequests@baffinland.com

ᐃᒃᐱᐊᕐᔪᒃ
April Taqtu
BCLO.ArcticBay@baffinland.com 
+1 867 439 8847

ᑲᖏᖅᑐᒑᐱᒃ
George Iqalukjuak
BCLO.ClydeRiver@baffinland.com
+ 1 867 924 6444

ᐃᒡᓗᓕᒃ
Jacob Malliki
BCLO.Igloolik@baffinland.com
 +1 867 934 8464

ᐅᑭᐅᖅᑕᖅᑐᒥ ᐊᖓᔪᖅᑳᖃᕐᕕᒃ

ᐊᐱᖅᑯᑏᐃᑦ?  ᐃᒪᓐᓇ
ᐅᖃᕈᓐᓇᖅᐳᑎᑦ  ᐅᕙᑦᑎᓐᓄᑦ

ᐹᕙᓐᓛᓐᑯᓐᓄᑦ ᓄᓇᓕᖕᓄᑦ ᑐᓴᐅᒪᑎᑦᑎᔨ

Manasee Ulayuk
ᓄᓇᓕᖕᓂ ᐱᓕᕆᖃᑎᖃᖅᐸᖕᓂᕐᒧᑦ 
ᐊᐅᓚᑦᑎᔨ
manasee.ulayuk@baffinland.com
+1 867 975 2502
+1 438 270 9413

ᒥᑦᑎᒪᑕᓕᒃ
Erica Koonark
BCLO.PondInlet@baffinland.com 
+1 867 222 0394

ᓴᓂᕋᔭᒃ
Reena Irqittuq
BCLO.Sanirajak@baffinland.com 
+1 867 928 8497


